
ПатIимат Кьурбанова

Гьалабван Дагъиста 
пачалихъла уни-
вер ситетла ак то-

вый зал лизиб халаси са кIуб-
дешри. Ила ДГУ 95 дус биъ-
нила шадлихъличи рес пуб -
ликала руководство, гIил-
мула ва ба гьудила цахI на -
бикла вузанала руко во ди-
тельти, декIар-декIарти дус-
ма   зиб ДГУ-лизиб бучIули ка-
лунти выпускникуни, пре по да-
вательти, цархIилти хIян чи зар-
ти ва сту дентуни цала би килри.

Северный Кавказлизибра 
ха ласигъуна вузла тарихла 
бя хIяни, ишхIелла манзилли-

зир илар кьадричерти сагаде-
шуни ду радуркIниличила ва 
челябкьлализир дарестачила 
баянти гьандуршнилис сабаб-
лира бетаур ил балбуц.

Даршдуслихълацад ман-
зил  лизиб ДГУ-ли халали 
ахIен си педагогический ин с-
ти  тутличибадли гIилмула-ба-
гьу дила зурбаси центрличи 
ба айчи гьуни ахъили саби. 
Ил республикала, ва улка-
лара бархли, куль  турала ва 
жамигIятла гIям ру ла бутIалира 
бетаурли саби. Иш хIелла 
манзиллизиб илаб бучIули 
саби 19 азир студент, бу зули 
саби цара байхъалара азир 
хIянчизар, вузла выпускнику-
нала лугIи 150 азирличибад-

ли шалгIеббухъи саби.
Университетлис мубаракла 

дугьби зайдухъахъун респу-
бликала ва Дубуртар Улкала 
тах шагьарла руководительта-
ла, Россияла гIилмула Акаде-
мияла, улкала машгьуртигъун-
ти вузанала, гIилмула органи-
зациябала ва санигIятлашалти 
цалабяхъунала хIянчизартала 
шайзирадли.

Шадлихъла балбуц ибхьу-
ли,  ДГУ-ла ректор Мур та за-
гIя ли Рабадановли баянба риб 
университетла 95 дусла та-
рихлизир дахъал наслубала 
гIибратчебси бузери, азирти 
адамтала кьисматуни ва ба-
гьудлуми тIинтIдирнила бар-
кьудилис мардеш дирни бел-

гидирули саби или.
«ИшбархIи нушала уни-

верситетла хасси бархIи саби. 
Нушани ил 95 дус биънила 
юбилей дурабуркIулра. Шел 
дус камли илини даршдус-
лихъла гьуни ахъили саби. 
Илди дусмазиб халаси хIянчи 
дураберкIили саби, азирти 
ункъли хIядурбиубти дахъал 
наслубала вакилтазибадти 
специалистуни балкьаахъурли 
саби», — буриб ректорли.

ДГУ 1931 ибил дусла ок-
тябрьла 8-личиб Дагъиста 
АССР-ла халкьла комиссартала 
Советли хIукму кьа  бул -
барибси саби Да  гъис та 
агропедаго ги чес кий 
институт абхьес ибси. 

Дагъиста культурала ва мезанала БархIи – ил календарьлизиб 
декIарбарибси бархIицун ахIенну, лебталалра байрамла бархIи 
саби, суненира нуша чи ва чинарадти саррал гьанбиркахъуси.

БекIахъудила гIямрулизиб нушани цацахIели хала бегIтани 
букьурлис батурси лебгIеб халаси давлаличила хъумуртулра. 
Ил давла арцличил умцес хIейрар, кьанилизи дигIянабаресра 
хIейрар. РухIла давла адамтазиб саби хIербируси – нушала 
халкьанала дубурла хIеркIван зайдикIути ва хIяна дубуртиван 
пасихIти мезаназиб.

Мез — халкьла рухI сари. Гьарил девлизиб, буралализиб 
даршдусмала пасихIдеш дигIянабарили саби. Нешла мез 
мяхIкамдарни – урхIмешуахIендеш, цайли цадеш, нушала 
ванзала чебяхIси тарихличилси бархбас вегIли мяхIкамдарни 
саби. Нушала культура? Ил биалли чIумаси гуми саби, суненира 
жявхIелла, гьаннала ва челябкьуси манзилти дархдиркахъуси. 
Ил хIебилшуси анкъи саби, суненира мезаналара гIядатуналара 
декIардешличи хIерхIеили, нуша цаладирхъуси.

АхIерти гьалмагъуни! ХIуша «Замана» газетала хIянчизартала 
шайзирад Дагъиста культурала ва мезанала БархIила 
байрамличил уркIи-уркIиларад мубаракдирулрая!

ИшбархIи нушала дахъал миллатунар Дагъиста гьарил хъа ли-
барглис даршудеш ва гIяхIдеш дулгулра. ХIушала юртаназир гьар 
мур талра хала дудешунала мицIирти, жагати мез, нушала хал кьа-
нала далуйти зайдикIаб, ва гIяхIти гIядатуни наслуличирад-нас-
луличи диаб. 

«ЗАМАНА» ГАЗЕТАЛА АГЬЛУ

МяхIячкъалализиб, «Россия – дила тарих» 
бикIуси парклизиб «Дарх – нуша Дагъистан» бикIуси 
халкьла гьалмагъдешла фестиваль бетурхар. Ил 
Россияла ХIунтIена Къанчла Дагъиста отделениела 
проектла дазурбазиб дурабуркIуси саби. Проект 
Дагъистан Республикала БекIла Грантла икьайчибли 
гIямрулизиб бетурхахъу.  

Фестиваль ноябрьла верхIличиб сягIят вецIличиб 
(10:00) бехIбирхьур.    

Балбуцли тарихла парклизиб Дагъиста мил ла-
тунала, илкьяйдали Палестинала цахIна би куналара 
ва килти ва студентуни учибирхъу.  

Фестивальла бутIакьянчибас миллатла делхъ-
далай гьаладирхьу, някъла хIянчурбала шайчирти 
устадешла дурсри кадирхьу, Дагъиста ва Палестинала 
миллатунала хурегуначил тянишбиру ва цаличил 
цали гьарли-марти ихтилатуни дурадуркIу.   

Дагъиста Правительстволи 2026-2030-ибти дусмас 
хасбарибси «Жигарчерти духъянти гIямру» бикIуси программа 
тасдикьбарили саби.

Белгиси ХIукму къулбасбариб премьер-министр МяхIяммад 
Рабазановли.

Белгиси программали медицинала кумек гIеббиахъни, ил 
лугIилизиб – хъулибра, социальный бяхIчибизла къуллукъунала 
дазу бягIубарни, гьести гIямрула адамти культурала, багьудила ва 
спортла кьялубази битIакIни иргъахъули саби.

Шадлихъла аги-
хIяйзиб дураберкIиб

ПРОЕКТЛА  ДАЗУРБАЗИБ

КОНКУРС

БАГЬАХЪНИ

ХIУКМУ

ДАРГАНТИ    ГIИЛМУЛИЗИБ 

ГЪАБЗАДЕШ  ВА  ГЬУНАРТИ

САБУХЪЧЕВЛИ  УЗУСИ

Сергокъалала районна 
бекI  ла заместитель Бар ка-
кьа  ди Мажидов ва ветеран-

та  ла советла председатель МяхIям-
мад   са  лам МяхIяммадов 2022 ибил 
дусла сентябрьличив гIяскур тазиб 
къул   лукъ ба рахъес арукибси  Мя хIям  -
мад хIяжи МяхIям ма довличил гьу ни-
баиб.

Илини авал дусла духIнар дя-
вила хасси балбуц бетурхуси мер-
мусаличир къуллукъуни асилдешли-
чил тамандирули сай. КIел баз гьалаб 
илини Каспила дявила флотилияли-
чил вягIда бигьун. Ил II-ибил даража-
ла «Гъабзадеш багьандан» медальли-
чил шабагъатлаварибси сай.

Ихтилатла замана буриливан, ур-
гъанна кIелра уршира илкьяй да ли, 
вягIдурти дигьи, СВО-ла мер-му са-
личиб саби. Рурси ХIява Бур хIи ма-
хьила школала 8-ибил класслизир 
ру чIули сари.

Гьунибаънила ахирличиб МяхIям-
мад хIяжи МяхIяммадовлис Сергокъа-
лала районна администрацияла шай-
зибад савгъат пешкешбариб.

СЕРГОКЪАЛАЛА РАЙОННА БАГЬАХЪНИБАЛА ЦЕНТР

ВатIайчи диги лерхIели

ОКТЯБРЬЛА  21 — 
ДАГЪИСТА  КУЛЬТУРАЛА 
ВА  МЕЗАНАЛА  БАРХIИ

Халкьла гьалмагъ-
дешла фестиваль

ТАСДИКЬБАРИЛИ  САБИ

МяхIяммадшапи Матаев 

Дагъистан жагаси тIабигIятличил ва урхIмешуахIенси 
культураличилцун ахIенну машгьурси, сунезибти культурала, 
политикала, арадеш мяхIкамбирнила яра гIилмула бурибти 
хIяракатчибачил саби. 

ХIера, илдигъунти хабардерхурти гIялимтазивад ца 
сай философияла гIилмуртала доктор, профессор, ДГУ-ла 
психологияла ва философияла факультетла жамигIятла ва 
политикала гIилмурти руркъуси кафедрала 

заведующий ЯхIъяев Мухтар 
ЯхIъяевич. 

Ил акIубси сай Дахадаевла 
районна Хъярбукла шилизив 
1959 ибил дусла июльла 21-личив. 

Илала хала дудеш ЯхIъя мурхьти 
багьудлуми касибси адамри, 

илини чедетаахъили 
гIярабла мез дяркъурсири. 
Шилизив кьадили узули 
калун. Шантани ил гIяхIси 
насихIятчи сайливанра 

ункъли валусири. 1919 
ибил  дуслизив 
(граждан дургъби) 
ши чябхъинтазибад 
батахъес чIумали 
кайзурсири ил.

Дудеш, суненира 
хала дудешла у бихуси, ЧебяхIси 

ВатIа дергъра ахъили, шилизи чарухъунсири ва декIар-декIарти 
хIянчурбачив узули калунсири: школала заведующийли, колхозла 
председательли. 

Мухтар ЯхIъяевич, Уркухъла урга даражала 1-ибил школа 
ункъли таманбарили, Донничибси Ростовла пачалихъла 
университетла философияла факультетлизи керхур. 1982 ибил 
дуслизиб ил, санигIят касили, ахIерси Дагъистайзи чарухъун. 

М.ЯхIъяевла педагогла бузери ДГПУ-лизиб бехIбихьибсири. 
Авал дус илав кали, ДГУ-лизи шурухъунсири. Ва халаси пре по-
давательличивад вехIихьили профессорличи ваайчи узули калун. 

1988 ибил дуслизиб Мухтар ЯхIъяевичли Ростовла 
университетлизиб гIилмуртала кандидатла хIянчи кабизахъур-
сири. 2002-ибил дуслизиб илини кIиэсил чебяхIси даражала 
багьуди касиб — ДГУ-ла юридический факультет хъараахъур. 

Амма 2006-ибил дуслизиб илини кабизахъурси «Религиозные 
фантазии как социально-исторический феномен» ибси уличилси 
гIилмуртала докторла диссертациялис гIергъи, М.ЯхIъяевла гIямру 
дебали дарсдиуб. Ил тема бекIлибиубсили бетаур илала гIергъити 
гIилмула хIянчурбасра. 2007-ибил дуслизиб илис «профессорла» 
хIурматла у бедибсири. 

2003-ибил дусличивад вехIихьили, философияла (гIурхIели 
философияла, жамигIятла-политикала гIилмурти руркъуси) 
кафедралис бекIдеш дариб. Философияла ва психологияла 
факультет акIахъубхIейчирад (2011 ибил дус) М.ЯхIъяевли илис 
бекIдеш дирули сай. Илала бекIдешлиуб факультет Северный 
Кавказлизибси философияла ва дин руркънила масъулти ирзуси 
центрли бетаур. 

Мухтар ЯхIъяевли 300-цад гIилмула хIянчи делкIун. Гьарли-
марли илала бузерила сархибдешуни дебали дахъал сари, 
илдачила гъайикIалли, газетала бяхIянира хIедиур. 

БелкIла ахирличиб наб бурес дигуси: Мухтар ЯхIъявичлис 
дулгулра чIумаси арадеш, хъулиб баракат ва бузерилизир 
гьамаддешуни, гIуррара дахъдааб хIела сархибдешуни. 

Гьалабван Мажалисла шила культурала Центрла 
гьалабси майдайчиб Хайдакьла ва Дахадаевла рай-
онтазибад 15 жагьил адам гIярмиялизиб къуллукъ-
барахъес бурхьнила балбуц бетерхур.

Ил бархIи челябкьлализиб солдатунили бетаэс 
гIягIнитачил барх лебри районна администрацияла, 
дявила комиссариатла вакилти, гъамти.

Жагьилтас насихIятла дугьби дуриб Хайдакьла 
районна администрацияла бекIла заместитель Заур 
Нагьбаровли: «ИшбархIи хIушани мягIничебси ганз 
кайцIулра, дявила чебла ихънила шайчир жавабкар-
деш хIушачи чесили. ГIярмиялизиб къуллукъбирни 
хIушаб гIямрула дарсли бетарар, суненира низам-
кьяйдаличи чекадилзахъес, юлдашунас кумекбирахъ-
ес бурсидируси. Гьарилла къакъла гIелаб леб хъали-
барг, гъамти ва арагIебли район. Вирхулра, хIушани 
гIямрула ил бутIа асилдешличил ихъниличи ва, уста-
деш гIерасили, сагати багьудлумани дегIдиубли, хъу-
ли чардулхъниличи».

Илала гIергъи Россияла Федерацияла пачалихъла 
гимн зайбухъун. КIинайс жагьилтачи дугьаизур Хай-
дакьла ва Дахадаевла районтала дявила комиссар, 
подполковник ГIумар СягIидов.

Сунела яргализив гIярмиялизиб къуллукъбарес 
аркьутала шайзивад гъайухъун ГIяхIмад МяхIям-
мад хIяжиев: «Хайдакьла ва Дахадаевла районтала 
жагьилтала шайзибад хIушази бирхауди бихьахъес 
дигулра нушани нушала дявила чебла диругIерли 
къулайли ахъес ва ВатIайс мардешличил къуллукъба-
рес къайгъибирехIе».

ХАЙДАКЬЛА РАЙОННА АДМИНИСТРАЦИЯЛА ПРЕСС-СЛУЖБА 

«ГIЕБШНИЛА  ПРИЗЫВ  2026»

Жагьилти 
гьуниббатур

Дагъиста хъулри лушнила Министерстволи 
тIабигIятла гьанагарти анцIбукьунани зарал биахъ-
убтази арц кайсахъес документуни кьабулдирнила 
замана бухъянбитIахъун. 

Белгиси ХIукму октябрьла 20-личиб чедиб гьан-
бушибси Министерствола нормативный актанала ре-
естрлизи кабяхъибси саби.

Документ хIясибли, гIярзаби гьаладирхьнила 
манзил 2026 ибил дусла декабрьла 9-личи бикайчи 
бухъянбитIахъи саби.

Замана 
бухъянбитIахъун

Арадешлизир нукьсандешуни лерти адамти 
гIеббурцнила шайчибси «Дазурби агарти имканти» 
би кIуси лебил Россияла конкурс-премияличи гIяр-
заби кьабулдирес даимбиубли саби.

Ил конкурс чула сархибдешуначила багьахъес ди-
гути арадешлизир нукьсандешуни лерти, ва илдигъ-
унти адамтас бузахъес, бучIахъес имканти алкIахъути 
адамтас хасбарибси саби.

АрагIебли улкализир дигуси баркьудилизи ахъиб-
тачила багьес иштяхIдухъести гIяхIцад хабурти лер. 
ХIушанира илгъуна хабарличила бурес дирудая. Хас-
лира илини цацабехIти адамтала гьав ахъбуцесра ва 
рухIлашал гIеббуцесра асубирар.

Конкурслизир бутIакьяндеш дарес багьандан, 
гIяр за гьалабихьес вирар https://безграничные-воз-
мож ности.рф/ сайтла кумекличил.

ДР-ЛА БУЗЕРИЛА ВА СОЦИАЛЬНЫЙ БЯХIЧИБИЗЛИЗИБ ГЬАЛАБЯХI БАШАХЪНИЛА 
ШАЙЧИБСИ МИНИСТЕРСТВОЛА ПРЕСС-СЛУЖБА

«Дазурби агарти 
имканти»

Гьар бархIила гIямру

ЧЕЛУКЬУСИ  МАСЪАЛА

Жагьси рес-
публикалис дебали 
хIяжатлири му гIял-
лимти, чулира дубур-

ла гьарахъти шимази баайчи 
адамтас багьудлуми дедлуг-
нила даража ункъбиахъес 
хIяжатти. БучIес багьандан да-
арицад аудиторияби ва обще-
житиеби агниличи хIерхIеили, 
вецIал преподавательли хIя-
бал отделениелизир занятиеби 
дехIдихьибтири. БегI гьалаб 
75 адам бучIули калунти саби 
инс титутлизиб.

«Дагъиста пачалихъла уни-
верситет нулличибадли бехI-
бихьиб ви кIалра хатIа бетхIерар, 
бурули сай ректорли, — кадрала 
шайчибси масъала арзес багьан-
дан халаси кумек гIеб баахъибси 
саби Северный Осе  тияла пача-
лихъла универси тет ли».

Ректорли илкьяйдали ба -
гьа хъур декIар-декIарти мил -
латунала гIялимтала ва пе-
дагогунала чебетаибси хIян-

чиличилара. Илди уржили бузе-
рилизи ахъибтири ва иш хIелла 
манзиллизибра ил гIядат леб-
танилра халаси иш тяхI личил 
бузахъули саби. Илди Дагъис-
тайзи бакIили, республикали-
чил чула кьисмат цабарибсири 
ва гIилмула-пе дагогикала кад-
раби хIядур дир нилизир жигар-
ла бутIа кьян  деш дарибтири.

Хаслира юбилей халаси 
мягI ничебдеш ли чилсили бета-
урли саби ил Россияла халкьа-
нала цадешла Дусличил цуг-
бикниличибли.

МуртазагIяли Хулаттае-
вичли гьанбушиб ЧебяхIси 
ВатIа дергъла замана ДГУ-ла 
преподавательтани ва студен-
тунани улка багьандан чула 
жан ахIерахIедарниличила. 
Ит хIели дергълизи саби-гIя-
хIъулали арбякьунтири 116 
сту дент ва 15 преподаватель. 
Уни верситетличил дархдасунти 
сари Советский Союзла Игитуни 
Шамсулла ГIялиевла, Александр 
Рыбниковла, ХIяжи Бугановла ва 
Николай Подорожныйла умира.

ИшхIелла манзиллизибра 
университетла студентуни ва 
выпускникуни леб СВО-лизир 
бутIакьяндеш дирули.

ГIяхIцад дусмазиб универ-
ситетли багьудила бетуцуни 
дягIудирулицунра ахIи, специ-
алистунира хIядурбирули саби 
гIилмулизиб бузахъес багьан-

дан. 1950 ибил дуслизиб ил 
республикализиб халасигъуна 
вузли бетаурсири. 1957 ибил 
дуслизиб биалли СССР-ла ми-
нистртала Советли ил Дагъиста 
пачалихъла университет бета-
ахъес ибси хIукму кьабулба-
рибсири.

ДакIудухъун белчIудила 
кор пусуни, общежитиеби, 
спортла КIялгIя, планетарий, 
гIилмула библиотека, гьаладяхI 
дашулри гIилмула школаби.

ИшхIелла манзиллизиб 
ДГУ-ли 30-лицад улкала 70 
уни верситетличил уржибси 
бархбас бузахъули саби. ГIер-
гъити дусмазиб 300 препода-
вательли вузани-дархкьябала 
дазурбазир стажировкализир 
бутIакьяндеш дарили сари.

ГIергъиси замана универ-
ситетлизир гьаладяхI ардя-
кьи сари инженерный центр, 
лугIурбала программа ва пред-
принимательтала сагадешуни.

Ишдуслизиб ДГУ-ла кIел 

аспирант Россияла Президент-
ла стипендия касес лайикьби-
кили саби.

«Кадры для космоса» ибси 
программала дазурбазиб уни-
верситет федеральный кон-
курсличиб чедибикиб. Вузли 
балкьаахъур «Манаров-1» иб-
си цаибси багьудила космос. 
Дагъистанлан Советский Со-
юзла Игит космонавт Муса Ма-
наровла хIурматлис илгъуна у 
бедибси саби спутниклис.

ЦагьатIи проект леб «Ка-

спий» би кIуси карбоновый по-
лигонна. Илра газла шайчирти 
хIялумцIлаби дура дуркIнила 
гIилмула гьаргбаркьуни дура -
дуркIуси майданни бетарар.

Балбуцла дазурбазиб мез-
ла масъала ахъбурцули Мур-
та за гIяли Хулаттаевичли бу-
риб: «ЛугIурбала дунъяличиб 
нешла мезанази белгиси мер 
буцахъес багьандан нушани 
кумекбарес хIяжатси саби. 
Илди чеалкIуси наслула ва-
килтас дяркъяхъес ва гъамтили 
диахъес имканбикIур илгъуна 
бетуцла кумекличил».

Университетла гIямрулизиб 
мягI  ничеб си мер бурцули са би 
творчествола, спортла, жа ми-
гIятла гIямрула бетуцунанира. 
ДГУ-ла студентунани сархиб-
дешуни дирахъули сари азадли 
мушулбашнила, дзюдола, во-
лейболла абзаназир. Илдани 
творчествола ва лебил Россия-
ла студентунала далуйтала кон-
курсуначирра гьаларти мерани 

дурцули сари. Университетла 
выпускникуни-ургаб 9 олим-
пиадала чемпион леб.

МуртазагIяли Хулаттаевич-
ли балбуцла ахирличиб ле-
билра цалабикибтас баркалла 
багьахъур.

ГIур гъайухъун ДР-ла БекI 
Фёдор Щукин. Илини универси-
тет юбилейличил мубаракбариб 
ва багьахъур ил байрам чIянкIли 
студентунала, выпускникунала 
ва преподавательтала цун ахIен, 
ил лебилра Дагъис тан Респуб-

ликала шадлихъра са би или.
Илала гъай хIясибли 150 

азир выпускник республикала 
гIякьлу-дагьрила лебгIеб хала-
си цIакь саби. Илди-ургаб леб 
машгьурти гIялимти, педагогу-
ни, пачалихъла ва жамигIятла, 
культурала ва вачарла вакилти.

Илини ДГУ-ла выпускуни-
ургаб, хIур мат ла къуллукъу-
ни дузахъути жагьилти-ургаб 
Эдуард ГIябдулхаликьовлара у 
гьанбушиб. Ил ишхIелла ман-
зиллизив ДР-ла БекIла жагьил-
тачил дурабуркIуси хIянчила 
шайчивси насихIятчи сай.

М.Ломоносовла уличилси 
Москвала пачалихъла универ-
ситетла ректор, Россияла рек-
тортала союзла президент ва 
Евразияла университетунала 
Ассоциацияла президент Виктор 
Садовничийли саламтала кагъар 
бархьиб ДГУ-ла коллективлис.

«Нушала университетунала 
узидеш, улкала багьудлумала 
бетуцлизиб халкьани цаби-
рахънила гIядатуни даимдир-
нила чебяхIси бетуц саби», — 
балахъули сай МГУ-ла ректор ли.

Университетунала Ассоциа-
цияла президент, Астрахань на 
пачалихъла технический уни-
верситетла президент Ю.Пи-
меновли, Россияла сагаси уни-
верситетла ректор, профес сор   
О.Васильевани, МГУ-ла про-
фессор Ю.Зинченкони ДГУ-ла 
препо да ва тельти ва студентуни 
мубаракбарили ка гъурти дар хьиб.

К.Хетагуровла уличилси 
Северный Осетияла пачалихъ-
ла университетла вакиллира 
кIелра вузла уржибти бархба-
суначила къугъати гъай дуриб.

МяхIячкъалала мэр Жам-
булат Салавовлира универси-
тетла тарих республикала тах 
шагьарлайчил чIумали бархба-
сунси саби или багьахъур. 

ДГУ-ла выпускница, ДР-
ла Халкьла Собраниела де-
путат, республикала БекIла 
насихIятчи Людмила Авшалу-
мовара ДГУ-личила гьанбику-
ни дурули, гъайрухъун.

Республикалис универ-
ситетли гIилмуласи цIакь луг-
ниличила буриб Рос сияла 
гIилмула академияла Дагъиста 
федералласи хIялумцIлабала 
Центрла директор академик 
Ахъай Муртазаевли.

«Центрла лебилрара-сера 
хIян чи зарти ДГУ-ла выпуск-
никуни саби. Нура илдала 
лугIилизивадси сайра. Уни-
верситетлизиб багьуди касиб-
ти специалистуни сегъунти-
дигара учреждениебазиб 
ва организациябазиб бузес 
бирули саби. ДГУ-ли бегI гьа-
лаб барес хIяжатси хIянчи 
саби багьудлуми дедлугни, 
кIиэсилра – багьудлуми дед-
лугни, хIябэсилра – багьудлуми 

дедлугни. Ил баркьудиличил 
ункъли бажардибиркниличира 
вирхулра», — иб илини.

ЦархIилти гъайбухъунта-
нира университетлис дахъал 
гIяхIти гъай дуриб. Байрамла 
балбуцла башрилизиб ва ил 
ахирличи биркухIели ДГУ-ла 
пагьмучебти гIяртистунани 
къугъати номертачил цала-
бикибти разибиахъуб. БегIла 
гIергъи ДГУ-ла студентунани 
университетличила далай зай-
бухъахъун.

Шадлихъла аги-
хIяйзиб дураберкIиб

1

Ахъушала районна Усишала шизиб «Нуша дарх сарра» бикIуси 
балбуц бетерхур. Илала дазурбазиб, Усишала урга даражала 
2-ибил школала бучIантани СВО-ла бургъантас кумек бархьиб.

Школала бучIантала ва бегIтала икьалаличил бургъантас 
кумек цалабяхъес имканбакIиб. Илдани дявила хасси балбуц 
бетурхуси мер-мусаличир улкала хъархIерагардеш балтахъутас 
берк-бержла продуктуни,  умудеш гIеббурцути гIягIниахълуми, 
дармунти дархьиб.

ИшбархIи нушала ВатIан балтахъанти гьар шайчибад 
гIеббурцес чебиркур. Бургъантани балес гIягIнили саби нушани 
илдачила сеналра хъумхIертниличила.

«АХЪУШАЛА РАЙОН» МО-ЛА БАГЬАХЪНИБАЛА ПОЛИТИКАЛА ШАЙЧИБСИ УПРАВЛЕНИЕ

БУРГЪАНТАС  КУМЕК

ВЕГIВЕГIЛА  ПИКРУМИ

ХIЕРУДИЛИУР  ДИХIНИ

ДУРХIНАЛА  ИКЬАЛАЛИЧИЛ…

Лавашала районна администрация лизиб дявила хасси 
балбуцла бутIакьянчиби ГIябдуллагь ва ХIясбуллагь ХIусеновхъала 
нешличил районна бекIла кумекчи Ислам МяхIяммадовла 
гьунибаъни бетерхур. 

Балбуцличир илкьяйдали «Дубуртала гьанбикуни» ДРОО-
ла ва СВО-ла ветерантала Ассоциацияла мерличибси отделла  
председатель Расул ГIялиевлира бутIакьяндеш дариб.  

ХIясбуллагь ва ГIябдуллагь Лавашала шилизибадти 
гIяхIгъубзни ва гьарли-марти патриотуни саби. ВатIа 
хъархIерагардеш балтахъули ва чула гьалар тIашдатурти масъулти 
ункъли гьунчидиркахъули, кIелра узини дявила чебла хIурмат-
кьиматличил ихъули саби.  

Балбуцла дазурбазиб бургъантала нешли ванза кайснила  
масъала ахъбуциб. И.МяхIяммадовли камси заманала бухIнаб ил 
масъала арзили бирар или аргъахъиб. 

— ВатIан балтахъантала хъалибаргуни къайгъначил алавдуцни  
нушала чебла саби. Нушачи дугьабизурти СВО-ла бутIакьянчибала 
гъамтала цалра суал пикрила дураб калунси ахIен ва кахIевлан. 
Бургъантала нешла масъала арзахъес хасти кабизуначи 
хъарбарилра, — буриб И.МяхIяммадовли.

СВО-ла бутIакьянчиби ва илдала хъалибаргуни гIеббурцнила 
масъулти Лавашала районна администрацияла хIерудилиур сари. 

ЛАВАШАЛА РАЙОННА АДМИНИСТРАЦИЯЛА ПРЕСС-СЛУЖБА        

«КЪАЙГЪНАЧИЛ  АЛАВБУЦНИ 
—НУШАЛА  ЧЕБЛА» 

ПатIимат Мирзаева 

Каспи урхьу, дунъяличиб бегIлара халаси кIав, гьачамличиб-
гьачам сяйбикIули саби, гIялимтала, специалистунала ва 
урхьула дубларти регионтазиб хIербирути адамтала уркIби 
паргъатагардирахъули. ГIергъити дусмазир шин камдиънили 
урхьулисцунра ахIи, урхьули алавдуцибти улкнала эркинси 
яшавлисра экономикалисра урехи алкIахъули саби.   

Буралли, Каспи урхьу сяйбиъни портла бузерилисра дебали 
диргалабулхъули саби. Белгиси мурхьдеш хIисаблизи касили, 
делшунти портани лутIи мурхьбарнила масъалаличи дяхIигули 
сари. Гьайгьайрагу, илди масъулти гьунчидикахъес хIекьли дахъал 
арц хIяжатдиркур. Илди масъулти пикрила дурар даталли, халати 
гамурби портанази дашес хIедирар. 

Хозяйствола ца кьяли сабливан бялихъуни дурцнила 
баркьудира илкьяйдали урехилизи биркур. Урхьу сяйбиънили 
бялихъунани икра кадалтути мерани дарсдиру, дурхъати журала 
бялихъунала лугIи камбирар. Бялихъуни камдиъниличибли хасти 
предприятиебасра зарал бетарар. Иличи че, шинна температура 
ва зукьидеш дарсдиалли, цадехI журала бялихъуни детихъур ва 
цархIилти журала дакIудулхъан. 

Урхьу сяйбиънили туризмала хIекьлизирра къияндешуни 
алкIахъули сари. Гьалар шинни кадуцибти урхьула дубани 
гьаргдиънили, иларти духълуми ва мицIираг мискиндиънили 
курортунала мер-мусали чучи адамти битIикIули ахIен. Туризм 
гьалабяхI башахънилис хьулчили детаэсти урхьула дубани багьла-
багьлали гIеладяхI дашули сари, иличирли гIяхIялдеш дирнила 
баркьудилизир хIянчила мерани деткайхъули ва яшавла даража 
гIяшбирули саби. 

Шин камдирнила масъала арзес багьандан Каспи урхьули 
алавдуцибти улкнани цахIнарти цIакьани дяхIчиаэс чебиркур. 
Портла кьяли ва туризм гьаладяхI дашахъуси, бялихъуни 
дахъдикIнила баркьуди гIеббурцуси тяхIяр-кьяйда далкьаахъурли, 
дузесаъни дебали мягIничебси саби. ЧеалкIути наслубас 
тIабигIятла жагадеш – Каспи урхьу – мяхIкамбарес гIягIниси саби. 

КАСПИ  УРХЬУ 
СЯЙБИРНИЛИЧИЛА 

Муъминат Хаттаева

ХIянчиличи дурарулхъухIели нясдешунала па-
кет барх касира, бархIиахъайчи илди хъулир датес 
хIейгахъис. 

Савли, бакIили машина, тIакьни дицIибти нясде-
шуни ардухилри, илди сагали хIедицIили лералри, 
амма тIакьни дицIесцад нясдешунала бекIни ванза-
личирра лералри. Илабси суратличи хIеризурхIели 
хIери баайчи тIакьни сагали дирцIни, ванзаличирти 
бекIни гьатIира дахъдиъни чебаэслири. Нуни илаб 
пикри бяхIчиаира нясдешуни кадирхьуси ца хала-
си тIакьа бицIахъибти цIедеш кадирхьути пласти-
кала халали ахIенти ящикуначи. Пластикала ящик 
гIяхIцадхIи бузахъес вируси, сунела багьа лебси 
(дила пикрили дургIелира хIебургар) гьар бархIи 
хIяжатбиркуси гIягIниахъала саби. Нушани биал-
ли, гьачам тукейзи баили, илизирти цIедеш дицили 
гIергъи, сагали пайдалахIебарили, жярга-зекъ бета-
ахъурли лайбикIулра. Гьар бархIи шагьарлизир сецад 
лайдикIули илдигъунти тIакьни? Илди тIакьни нуша-
ла шагьар нясбирахъути жярга-зекъ детаурли сари. 
ИлдикIун жярга-зекъ ахIен, давла сари. Илдигъунти 
тяхIяр-кьяйда сари картонна, кагъарла тIакьначилра. 
Сагали пайдаладаресли илди дурчули ахIен. Илдала-
ра чула багьа лебси биалра.

Сецад лайдикIулра нушани ниъ, шинкIаси са-
пун картIути, гIурра цархIилтира пластикала халали 
ахIенти шишни. Илдира багьа лебти, сагали пай-
даладарес вирути секIал сари. Илданира шагьар-
лизир жярга-зекъ имцIадирахъули сари. Гьанналис 
гIяхIцад дусми гьаларал, дебали арц мяхIкамдирули 
харжбикIути Германияла халкьли, палтар ицу-
ти, тIалхIяна ицути сапунти чула хъулирад хиб-
ти шишнази картIахъули сари, нушаниван гьар 
хIяжатбикибхIели, сагаси пластикала шиша исули 
ахIен. Илкьяйда саби, лерилрара-сера экология ва 
чула кепек ахIерабирути улкназиб. Нуша биалли 
давлачерлира, сагати шишни диресра, лайдакIили 
жярга-зекъ детаурхIели, илди ибгесра нушала сур-
сатуни лер. 

Сеналра дила уркIи хIебиур суряхIила шиша, яра 
банка лайбакIес, амма лайхIедакIили се бируси, илди 
исуси, сагали пайдаладируси мер агара биалли. 

УрчIемцIали ибти дусмала ахирлизиб гьанбир-
кур лимонадла дацIдиубти шишнала кIел ящиклис, 
дицIибти шишнала ца ящик лугули. Нушани гьаман 
илкьяйда хъярбала тIемличилти лимонад исутири. 
Гьанна биалли чилилра илкьяйда бирули ахIен. 

Совет хIукуматла замана, шимазирти берк-бержла 
тукентазиб бацIбиубси шиша 12 кепеклис исусири, 
цIуба кьацIла буханкала багьа 25 кепек бирусири, ил 
багьандан шишни чилилра лайдикIути ахIенри, дицес 
тукейзи дихутири. Гьанна суряхIила шишнира нясде-
шуни детаурли сари.

Гьачам нушачи гъамсигъуна тукейзиб иличи-
ла гьанбушибхIели: «Чарбарибси шиша бирцили, 
гIягIнисиван умубаресичибра, сагаси шиша барес 
дургIели кабилзули саби», — бикIулри тукейзиб бузу-
ти хьунул адамти.

Или биэсра асубирар, амма жярга-зекъ 
дахъхIедарес багьандан биалра, шишни дучи-
ли, дацIахъили, сагали картIес гIягIнили кьалли. 
Экология ибси девкIун бацIси тIама ахIен. Дунъя-
ла адамтачи тIабигIят ахIерабарес чебси саби. 
ЛайбакIибси суряхIила шиша, ванзаличиб даимлис 
кавлуси саби. Илкьяйда, лайдакIибти шишнани, 
тIакьнани нушала тIабигIятла бегIлара жагатигъун-
ти мер-муса дицIили сари. Адамтани шишни, бан-
каби шадибгьуни барили гIергъи, илар дархькада-
турли арбашули саби.

Адамтачил хIянчи баралли, илди масъултазиб 
бузахъес кабаталли, арц харжхIедарили, иличи 
ургIебли, хайри сархули, бузули хIянчи тIашбатес ви-
рар ил шайчиб, дила пикрили.

Нуни пикрибариливан, гьарил жярга-зекъ ка-
дирхьуси мерличир пластикала, суряхIила шишнас, 
картонна, пластикала ящикунас хасдарибти тIакьни 
кадихьес гIягIнибиркур. ЦархIилти жярга-зекъ ар-
дихахъесван илди ардихахъесра, хIяжатси мерличи 
даахъесра, жавабкардеш дихути хIянчизарти кабатес 
чебиркур.

Халкьли суряхIила, пластикала шишнира, 
тIакьнира гIягIниси мерличи кахIедирхьу или гьан-
бикес асубирар, дила пикрили кадирхьу, багьла-
багьлали бурсибирар. Нуша хIердируси мерличиб 
умудеш биахъес цархIил гьуни агара.

Россиялизирад Германиялизи гечриубси хьунул 
адамли, бегIлара халаси сархибдешван, илар сари 
нясдешуни чула мерличи кадирхьес бурсириънили-
чила бурули бакьибсири ва тамашариубсири.

Итар, тетрадьла кIапIри дуцахъибси мегьла 
биштIаси бутIа, лайдикIути кагъуртачил барх ар-
букьялли, халаси гIякIа чебирхьули саби. Ил чили 
лайбакIилил белгибаресра илдала имканти лер.

Нуша лерилра, умуси, баракат халаси, халкь рази-
си шагьарлизир ва улкализир хIердиубли дигулра.     

ГIягIниси тяхIярли 
хIянчи тIашбатес 
чебиркур

 � Адамтачил хIянчи баралли, 
илди масъултазиб 
бузахъести кабаталли, 
арц харжхIедарили, иличи 
ургIебли, хайри сархули, 
бузули хIянчи тIашбатес 
вирар ил шайчиб, дила 
пикрили.



zamana@etnomediadag.ru@www.zamana.info

33AMAHA

Октябрьла 22, 2026
Хамис, №39 (12599)  

Шимазирад

Дагъиста гIялимтани кьулас хасдарибти урхI ме-
шу ли ахIенти БАД-ни далкьаахъур.

Дагъистайзибси Федеральный аграрный гIилмула 
центрлизир Кавказла диркьти ва дубурла мер-
мусаличир хIердирути кьулас гъяждарили дарибти 
тахтабала жураби кьяйдали дугенилизи гъудурдирути 
чеимцIати секIал акIахъуб.

Илди БАД-ни дугени ашалгьнила бетуцлизир 
нукьсандешуни лерти мицIираглис хасдарибти сари.

Дагъистайзир кьулала ниъла сабухъчебдешли-
чи вайси асар бирути ва излуми алкIахънила урехи 
имцIабирахъути нукьсандешуни лерни белгибиуб. 
Дугенилизир биогенный элементуни хIедиъни ба-
гьандан, мицIирагла сабухъчебдеш 50-60 процентла 
камбиуб, дугени асес дирути харжани биалли 35 про-
центла имцIадиуб.

ГIялимтани кьулас дедлугути дугенила бухIнабуц 
ва илди ашалгьнила бетуц дяркъур. Касибти баянта-
ла хьулчиличир пайдалати минеральный чеимцIати 
секIулти акIахъуб. 

Гъяждарили дарибти тахтабала жураби кьяйда-
ли хIядурдарибти сагати дугени Кавказла гъурша-
кьерхIе рангла кьулачир ахтардидариб. ХIясилтани 
че баахъиливан, дугенилизи гъудурдирути чеимцIати 
се кIулти урехиагартили ва асарчертили урдухъун. 
Дусла духIнар илди пайдаладирнили гемоглобинна 
ва эритроцитунала кьадар гIягIниси тяхIярличи аби-
кахъиб, илкьяйдали хIилизирти макро- ва микроэле-
ментуни имцIадиахъуб.

Иличи че, БАД-нани гIяхIцад излуми камдиахъес-
ра кумекбариб, изути кьулала ниъла сабухъчебдеш 
им цIабиахъуб.

Дагъистайзибси Федеральный аграрный гIил мула 
центрла гIялимтала гьаргбаркь кьулас къулайти шуртI-
ри гIердурцнилизиб мягIничебси ганзли бетарар.

«ДАГЪИСТАН» РИА

Дагъиста 
гIялимтала 
гьаргбаркь

Кьади ГIялисултIанов

ИшбархIила къиянси замана, 
сабухъ башахънилизи  халаси пай 
кабирхьули бамсриагарли узули сай 

пергер гъабза МяхIяммад ГIямаров. 
Ил акIубси сай Лавашала районна Кьакьа-

махьила шилизив, гIядатла дубурланна хъали-
барглизив. ВиштIали левай, узби-рузбазивад 
халалгъуна сайливан, илини бегIлара къиянти 
хIянчи дирутири. 

ХIушанира балуливан, Кьакьамахьила ши 
капустала сабухъ башахъниличибли машгьурси 
саби. Ванзаличи диги илала виштIахIейчирад 
акIубтири. Авлахъла хIянчи дирнила дурабад, 
ил бажардииркулри ункъли учIесра ва школа-
ла гIямрулизир жигарла бутIакьяндеш диресра. 
Мур талра илала сурат хIурматла урукьуйзиб би-
ри. ГIяхIти кьиматуначил школара белчIи, В атIа 
гьалабси чеблара ахъили, ил декIар-де кIар ти са-
нигIятуни дузахъули, районнизив узес ве хIи хьиб. 

ГIяхIцад дусмазив районна телевиденияли-
зив узули калун. ИшбархIи ил районна культу-
рала управлениелизив операторли, школала хо-
зяйство къелгIеббикуси хIянчизарли ва мукъри, 
илкьяйдали декIар-декIарти далдуцуни каме-
раличи кайсули, жигарчевли узули сай. Дахъал 
дусмазир гьандиркахъули калахъесли ва гьар 

замана хIерикIес иштяхIдухъесли жагали мукъ-
ри, школала вечерти ва цархIилти далдуцуни 
кайсу илини. 

Буралли, ил машгьурси капуста дашахъ-
анра сай. Азгъиндеш агарси пергер дубурлан 
акьули кайили хIевъар. МяхIяммад дарган мез 
гьаладяхI ардукес акIахъубси «Даргала Ан-
къи» бикIуси жамигIятла хIяракатла жигарла 
бутIакьянчира сай. Халаси къайгъибиру мез 
умули калахъес, кьукьялизибти дарган мез-
лицун гъайбикIахъес. МяхIяммадли гьар дус 

лерилрара-сера дарган мезли дурадулхъути га-
зетаби, журналти къулбасдиру, ва цархIилтазира 
ил баркьуди гIеббуцахъес махикIар. Илала дура-
бад, Лавашала районна лерилра къулбасдарибти 
«Гьалмагъдеш» журналти илини хъали-хъайгIи 
диахъули вирар. Халаси баркалла багьахъес 
дигулра МяхIяммадлис илгъуна дурхъаси, бага-
ласи ва къиянси хIянчи барес кумекбирнилис. 
ГIямрулизир лерилра хIела далдуцибти хIянчи 
гьамадли детерхаб, пикруми-кьасани гьарди-
заб! Арати гIямру хIедра хIела кулпетлисра!

ЧИДИЛ  ХЪЯРЛА  ТIЕМ 
БИЗИСИ?

ЖУРНАЛИСТЛА КОЛОНКА

ХIяжимурад Ражабов

Къаякентла районнизир вацIа сагабирнила 
хIянчи детерхур. Гергала шилизи гъамси вацIала 
мерличир «Къаякентла вацIала хозяйство» ГКЕУ-ла 
хIянчизартани акацияла 1500 мархIя удатур.

Балбуцлизир бутIакьяндеш дариб районна адми-
нистрацияла ЧС-ла ва ГО-ла отделла бекIливиубси 
специалист-эколог Г.Асавовли. ХIянчи детерхурлири 
хасси техника пайдалабарили, иличибли гьунчиди-
кахъес хIяжатти къуллукъуни хъярхъли бекIдарес 
имканбикIулри.

«ВацIализир галгуби удалтни – вацIа сунела са-
бил сагабиэс имканхIебикIути аги-кьяйдализиб 
балбурцуси тяхIяр саби», — цIакьбарили буриб 
Г.Асавовли ва ил шайчирти хIянчи даимдарили дирар 
или чеимцIабариб.

БУЗЕРИЛА ЗЯХIМАТЧИ

САНИГIЯТЛИС  МАРТИ

Пикруми-кьасани 
гьардизаб хIела!

МЯГIНИЧЕБСИ

Галгуби удатур

ГIебшнила манзиллизир лерилра цIедеш 
дилкьути сари ва деркес пайдаладирути сари. 
ЦадехI – жявли, итдилти — кьанни. Нуша чинар 
диахIелра, илди заманаличир дучни нушала чебла 
саби.

Дила шилизибси бацIбухъунси юртла 
мякьларра лер цIедешла галгуби: гIинцла, 
хъярла, хивла, кякянтала. Цаца галга дургбалара, 
курегалара, мурурилара лер дила анхълизир. 

Илабси курегала галга гьар дус вавалибирхъур, 
амма иличир цIедеш хIедашар. Ил вавалибяхъили 
лебай, хIеркIла къадалабад лаг башули, 
диркьаличибад бакIибси цIудара дирихь нушачи 
биур. ЦацахIели ил ца-кIел  жумягIцадхIи кавлан, 
бугIярбирар, дирихьли  дяргIяхъили лерилра вавни 
кадиркахъу. Нуни нушала курегала галгаличиб 
цалра бикьурси цIедеш чебаибси ахIен.

 Дургла галгара леб дила анхълизиб. Ил 
сабил бакIибси саби. Мурурила галга биалли, 
Избербашла базарличибад асили, ириъ убатурси 
саби. ХIебиалли, илдачиб бучеси цIедеш ишдусра 
хIебургар. 

ГIинцла, хъярла ва кякянтала галгубачир 
цIедеш лер бикIули набзи багьахъурли саби. Ца 
таврацад хиви дила диштIати хивла галгубачирад 
дакIес асубирар, бикIар.

Арбякьунси сут бархIи шилизи дукьес кьас 
лебсири нушала. Дубуртазиб забли урзули 
биъниличибли, дукьес бетхIеур. Пикрибарира 
нушани челябкьуси сут бархIи шилизи дукьес. 

ЖумягI бархIи бархIехъ шилизирси унра 
хьунуй дила хьунуйчи телефоннизирад 
зянкъдяхъили, «Валлагь хIушала галгубачирти 
хиви арцантани ардихули сари» или бурили саби. 
ХIебакIиб ит дуги хьунуйс гьанкI. 

— Уршбани хIерукасли, ну жагIял 
маршруткаличир хъули аркьяс, —  рикIар ил, —
амма хIедалтас нуни дила анхълизирти хиви 
арцантази ардухахъес! 

— Ва хIела жан дат, —викIулра ну, —нушала 
галгубачир дакIибти ца барха хивазирад ца 
сяхIичирра имцIали арцантани архIеху. Рахли 
духалра, базарличиб асили, нуни хIед хивала 
гавлаг лебхис. Арцантачил къалмакъарли риркьес 
хIу шилизи рукьядли, хIечиб адамти дукарбирхIур. 

—Набчиб адамти дукарбирхIур, нуни анхълизи 
удатурти галгубачирад дакIибти цIедеш дугIла 
арцантази дергахъес датасли. ЦагьатIи секIал 
бурисра, — чебатур илини.— Базарличирад асибти 
дармадарибти гIинцби-хъярбази халдирутив 
сегъуналра дарман гъудурхIеибти дубурла 
хIеркIла къадала чедибси шурмала сиртличирад  
дакIибти галгубала цIедеш? 

— ДармахIедарибти галгубачирти цIедеш 
миликъунани дерги дирар, — викIулра ну. 

— Дергаб! — жаваб чарбатур илини. — Вайси 
секIал миликълира хIебуга.

ИлхIели наб гьанбикиб Малла 
Насрединничила ца биштIаси хабар. Насрединра 
илала хьунулра хIеркIла дублабад башули буили 
саби. Кьяшмаур дахъ жагати ахъти кьар чедаили, 
Насреддин викIули сай: 

— ЖагIял, къялкъяра касили, ишди кьар дердес 
лявкьяс. 

— Кьар къялкъяли ахIен удути, лухIцIили сари. 
ЛухIцIира хили, нура ляркьяс кьарли удес, —
рикIули сари хьунул.

— Къялкъяли сари кьар удути, — викIули сай 
Насредин.  — ЛухIцIили сари! — рикIули сари 
хьунул. 

— Къялкъяли! 
— ЛухIцIили!
—Къялкъяли!
—ЛухIцIили!
— Ягъари, мехIуррив хIу? Къялкъяли сари кьар 

удути! — викIули, къужрарили сари Насрединни 
хьунул. Карикили сари, бикIар, ил хIеркIлизи. 
Тамай шиннизи рухIнарикили, хIеркIли архули 
сари. ИлхIелира шинна чедиб кIел тIуй лухIцIила 
лишан чебиахъули сари илини.

ХIейубра нунира хьунуйзи сунела 
баркьудиличи кьабулхIейкни аргъахъес. Ит 
бархIи савли, уршила машиналичи ариили, хьунул 
шилизи аррякьун… 

УркIи-уркIилабад бурасли, илини барибси 
бархьсира саби. Гьари касая гьарахъихIибад хибси, 
заяхIебиахъес багьандан, дармай бакибси, дебали 
лугIянси халаси хъяр ва иличил барх — цIудара 
дамкънар, ца шайчи бара милякъ гачбикибси, 
хъумхърадси халаси ахIенси,  «хайдакьла хан 
унхъразиб ляжи хIунтIена багъли хъярра». 
КьацIдикеная илдачи. Чидил хъярла тIем бизиси?

Сабият ГIябдуллаева

Ахъушала районна куль -
турала управ ле ние -
лизиб  гIяхIцад дус-

мазиб  чула бузерила гьуни даим-
би рули, мардешличил  бузути ба-
хъал хIянчизарти леб: илди-ургаб 
гьанбушес дигулра ПатIимат ГIя ма-
ро ва, кассир Зубайдат Будунова ва 
костюмерша СухIянат Маллаева.

  ПатIимат ГIямарова ва Зубай-
дат Будунова  32 дус барх ца каби-
нетлизиб бузули саби, балгундеш-
личил, цали цала хатир кахIелахъи, 
хIурматбирули, чули касибси 
санигIятлис мардешличил.  

  ПатIимат ГIямарова дебали 
пагьмучерси, гIяхIил бухгалте-
рия балуси хIянчизар сари. Илар 
рузес рехIрихьибхIейчирад чум 
руководитель барсбарили биалли-
ра, лебтачилра ралрикили, рузес 
балуси, гIяхIти хIял-тIабигIятла, 
пасихIчерси  хьунул адам сари ил.

ПатIиматличи ва Зубайдатличи 
чидил хIянчизар  жура-журала су-
алтачил  дугьавизалра, малхIямли, 
хIебалуси секIал аргъесли бу-

рили, уркIи паргъатбиахъубли  
бурхьути саби. Гьачамалра чучи 
гIяйибли хIянчизартала алапа 
кьанхIебиахъуб илдани.

Сагали кабиибти хIянчизарти 
гIеббурцули саби илдани. Илкьяй-
дали, нура шел дус илди пасихI-
чеб ти хьунул адамтачил рарх 
рузес кьадарбиуб. Ну культурала 
КIялгIялизир халкьла пагьмуртала 
Юртла преподавательли рузахъ-
ес каратурхIели, компьютерличир 

рузес къиянбулхъусири. ПатIимат 
ГIямаровани комьютерла хIянчи 
гIяхIли бяркъурлири, чуйнара наб-
зи гIеббуриб иличи бурсириахъес. 
Илдас сагали катурси хIянчизарли 
сунечи хъарси хIянчи чебетаахъили 
бирахъес бурсивиубли дигулири.

Нуни лебилра культурала 
управлениела хIянчизартас справ-
каби лукIес гIягIнитири: хутIлис, 
газлис, цIабикьалалис льгота-
бала арц  дашахъес багьандан. 
ПатIиматли ва Зубайдатли илди 
справкаби лукIахъесра, илала ду-
рарад, цархIилтира  алапала шай-
чирти справкаби бекIдирахъес ва 
гIуррара наб гIямрулизир, бузери-
лизир манпагIятдиэсти секIайчи 

бурсирарира.
ПатIимат ГIямаровани культу-

ра ла управлениелизир рузес рехI-
рихьайчи  районна адамти хIян чи-
личил гIеббурцуси Центрлизибра 
шел дус бухгалтерла хIянчи бариб-
сири. 

Сунела гIямрула вархкья ХIу-
сей чил барх уршира-рурсира аби-
кьурли, гIяхIси бяркъра бедили, 
чебяхIси даражала багьудира ка-
сахъили, гIямрула гьунчи дураиб. 

Урши Камил – культурала управле-
ниелизив узули сай, илала гIямрула 
рархкья Сабият библиотекализир 
рузули сари. Камилли ва Саби-
ятли леб абилкьули хIябал урши. 
ПатIиматла рурси Хадижат – Цен-
трализованная библиотекализир 
багьудила отделла заведующаяли 
рузули сари. Хадижат гьалар культу-
рала Юртлизир рузулира калунси-
ри. Илалара гьанна 22 дус бузери-
ла стаж абикили саби, гIяхIти хIял-
тIабигIятла,  къугъати чарх-бекIла 
регI сари Хадижат. Илалара леб 
гьанна сунела гIямрула вархкьячил 
барх абилкьули урши ва рурси.

Зубайдат Будунованира су-
нела гIямрула вархкья ГIябдул-

Халикьличил барх хIябал рурси 
абикьур, гIяхIси бяркъра бедили, 
гIямрула гьунчи дураили саби. Зу-
байдатла хIябалра рурси Раисат, 
Хамис ва Разият цаличиб ца гIяхIти 
уркIи-хIялла, жагати чарх-бекIла 
бегIти саби. Хамис —  библиотека-
лизир,  Разият районна больница-
лизир медсестрали бузули саби.

ПатIимат ГIямарова ва Зубай-
дат Будунова дахъал дусмазиб 
чучи хъарси хIянчи чебетаахъили, 
жавабкардешличил бетурхахъни-
лис чуйнара районна администра-
цияла шайзибад ХIурматла Грамо-
табачи лайикьбикили саби.Культу-
рала управлениела  хIянчизартала 
ва шила халкьла-ургаб халаси 
хIурматра сархили хIербирули 
саби илди.

СухIянат Маллаевара сунечи 
хъарси хIянчи чебетаахъили даим-
барес къайгъилизир рирар. Культу-
рала хIянчизарти  жура-журала  бай-
румтачи ва фестивальтачи букьес 
гIягIнили биалли, яра культурала 
КIялгIялизир детурхути шадлихъуни 
диаллира гIяртистунала палтар дал-
дикахъили мурталра хIядурли диа-
хъес бажардириркули сари. 

 СухIянат гIяхIси палтарла уста-
ра сари. Сунела гIямрула вархкья, 
дахъал дусмазив районна админи-
страцияла экономикала отделли-
зиб жавабкардешличил хIянчи би-
руси  Шамилличил  урши айкьурли, 
чебяхIси даражала багьудира ка-
сахъили, гIямрула гьунчи дураиб. 
Илдала урши Мурад гьанна рай-
онна духIнарти къуллукъунала от-
делла хIянчизар сай. Мурадлира 
сунела гIямрула рархкья, тухтурли 
рузуси, жагаси Загьидатличил барх 
леб абилкьули хIябал урши-рурси. 
Гьанна биалли СухIянатра Ша-
милра чула уршила дурхIни аби-
кьахъес, илдас манпагIяттили биэс, 
гIяхIси бяркъ бедес къайгъилизиб 
саби.

Гьаннала гIергъира гьарил-
ла гIямрулизир ва бузерилизир 
сархибдешуни имцIадикIаб, чула 
дигутани разибирули хIербиэс 
кьадарбиаб! Чула дурхIнала ва ил-
дачибад акIубтала челябкьла дар-
шусили  биаб! 

ХIянчиличи ва халкьличи 
балбикибти

Буралли, ил машгьурси 
капуста дашахъанра сай. 
Азгъиндеш агарси пергер 
дубурлан акьули кайили 
хIевъар.

Сабият ГIябдуллаева
 
МяхIяммадова Аминат ХIясбуллаевна 

акIубси сари 1952 ибил дуслизир 
МяхIячкъала шагьарлизир. БехIбихьудла 
классуназир МяхIячкъалализир ручIули 
калун, гIур биалли 9-11-ибти классуни 
Ахъушала урга даражала цаибил 
школализир тамандариб.

Школа таманбарили  гIергъи Аминат 
МяхIям мадовани хъали-цIа дуциб ва 
Урхьучимахьилизибси туке заведующаяли 
рузес рехIрихьиб. Сунела гIямрула 
вархкья МяхIяммадличил барх шел урши 
абилкьулри. Амма МяхIяммад МяхIяммадов 
жявли гIямрулизивад шалгIевухъун ва 
дурхIни Аминатличи хъарбикиб.

1985 ибил дуслизир Аминат 
МяхIяммадова Урхьучимахьилизибси урга 
даражала школализибси библиотекализир 
рузес рехIрихьиб. Библиотекализир 
рузес рехIрихьили гIергъи Буйнакъск 
шагьарлизибси педагогикала училищелизи 
ручIес карерхурсири. БусягIятла замана 
биб лиотекарьлира, мугIяллимлира рузули 
сари.

ДурхIначи дигичерси Аминат 
ХIясбуллаевна библиотекализи 
дугьабизурти бучIантала ва мугIяллимтала 
къуллукъ бетерхахъес къайгъилизир рирар. 

ДурхIнази багьуди касахъес, илдас 
гIяхIси бяркъ бедес чекаризурли рузули 
сунела бузерила гьуни даимбирули сари 
илини.  Аминат МяхIяммадова  сунени 
касибси санигIятличи ралрикибси,  гIяхIти 
уркIи-хIялла, сабурла, яхIчерси, чинар 
рузули риалра коллективла ва шила 
шантала-ургаб хIурмат сархибси хьунул 
адам сари.

   Аминат ХIясбуллаевнани 
жавабкардешличил рузули, сунела  шелра 
урши абикьур. Халалгъуна ГIяли – 1991 
ибил дуслизив ВатIайс къуллукъбарахъес 
арукибсири, гIур хъули чарухъун. 1995 
ибил дуслизив кIиэсил урши — Камил Ва-
тIайс къуллукъбарахъес арукиб, амма ит 
манзиллизир детурхути Чечентала мер-
мусаличирти вайти анцIбукьуначи къар ши-
икиб.  Къизларла районна  Первомайское 
би кIуси шилизиб  Камил левси танк 
душмантани баргаибсири. ВатIан ра, 
халкьла челябкьлара даршуси биахъес 
багьан дан  жагьил уршили сунела гIямру 
кьур бан да риб тири.

   ГIямрулизивад арякьи гIергъи Камил  
пачалихъла шайзивад «Гъабзадешла» 
орденничил шабагъатлавариб.  Аминатла 
хIябэсил урши  ХIяжимурадра жявли 
гIямрулизивад арякьун, уркIила изайзивад.

 Авэсил урши ХIясбуллагь МяхIяч-
къалализив автобусла шоферли узули сай.

  ВиштIасигъуна, шуэсил урши Шамил 
Ахъушав военкоматлизив узули калун. 
Амма Шамиллара гIямру къантIтили 
урдухъун, 33 дус виубхIели зягIипикили, 
гIямрулизивад арякьун. Чисалра 
кьадармабараб чула дурхIни хIярибихьес.

Аминат ХIясбуллаевнас суненицун 
абикьурли, гIяхIси бяркъра бедили, 
багьудира касахъили, хъайчикабатурли, 
бекIбарили,  паргъатли кариэс гIямал 
биубли ахIен, хIябал жагьил  урши 
гIямрулизибад арбякьи саби.  Аллагьли 
Гьалжанала агьлула бараб саби!

ГIямрула вархкьялара, гIур хIябалра 
уршилара анцIкьи чедаили, хIериэс 
багьандан халаси сабурра, яхIра диэс 
гIягIнили сари. Аллагьли илдигъунти тяхIяр-
кьяйда дедили сари малхIямси, гIяхIти 
уркIи-хIялла регI Аминат МяхIяммадовас.

Илини бурули сари, сунела дигутани, 
барх бузутани анцIкьи дяхIяахъес сецад 
ку мек бирулил. Халаси баркалла багьахъес 
дигули сари сунечил барх бузути, гIяхIти, 
су не ла децI иргъути, сабур ба рахъес ку-
мекбикIути хьунул адамтас. Ил ди саби  Ма-
сай  МяхIяммадова, Залму ГIяб дул хIя ли-
мова, Аматуллагь ГIябдул хIяли мова, Мар-
зият ГIябдулхIялимова.

Аминат МяхIяммадовала балгни иш-
хIелла манзиллизир кадиркути анцI букьу-
начира къячдилкули сари. Цар хIил тасван, 
илисра дигули сари, Аллагьли жяв-жявли 
СВО-ра ахирличи бикахъили, нушала бур-
гъантани чедибдешра сархили, нешанази 
анцIкьира, децIра чехIедаахъили, уршби 
ара-сагъли хъули бегIтачи, узи-рузичи, 
дурхIначи, хъалибаргуначи чарбухъахъес!

  Амин, я Аллагь, викIес саби кавлуси!

3AMAHA

Октябрьла 22, 2026
Хамис, №39 (12599)  

Багьуди

ПатIимат Маллаева
 

Ишди бурхIназир районна 
багьудила уп равлениела 
начальник Муслим Кьур-

бан мяхIяммадович Мус  ли мовличил 
къантIси их тилат дура бер кIиб.

— Муслим Кьурбан мя хIям-
мадович, 2025-2026-ибил бел чIу-
дила дусличила се бурес вира ра?  

— 2025-2026-ибил бел чIу-
дила дуслизиб бекIлибиубси пикри 
бяхIчиаибси саби 2030 ибил дус-
личи бикайчиси манзиллис Рос-
сияла пачалихъла бухIнаб кьабул-
барибси ва таманбарес гIягIниси 
«Багьудлумала даража ахъбур-
цнила бяхIчибиз» ибси уличилси 
проект бетурхахъниличи. Илизиб 
хьулчилибиубси мер бурцули саби 
багьуди кайсахънила даража ахъ-
буцнили, илала хьулчи сабливан 
багьудила учреждениеби ишхIелла 
дурусли дузути гIягIниахълумачил 
гIердурцули, хасти кабинетунала 
лугIи имцIабиахънили.

Миллатлати проектуни хIя сиб  -
ли — «ДурхIни ва жагьилти», «Хъа -
либарг» ибти умачилти, 2025-2026-
ибил белчIудила дуслизиб мягI -
ничебси хIянчи бетурхули саби хас  ти 
гIягIниахълумачил багьудила уч  реж-
дениеби гIердурцнила  шайчиб. Иш-
бар хIилис далкьаахъурли са ри 34 
кабинет, хаслира «ВатIайс уре хи хIе-
биахъести хьулчни» ва «Бузе ри» (Тех -
нология) ибти предметуни хIя сиб ли.

Гъамси заманала духIнар далкьа-
ахъес пикри саби «Физика», «Изо-
бразительное искусство», «Музыка» 
ибти предметунала шайчирти каби-
нетуни.

РФ-ла Правительстволи 2024 
ибил дуслизиб кьабулбарибси хасси 
план лебси саби, сунелара хьулчи-
либиубси мягIна сабси 2030 ибил 
дусличи бикайчи математикала, 
тIабигIят руркънила гIилмула шай-
чирти багьудлуми чеахъдуцни. Ил 
план хIясибли кьабулбарибси балбуц 
нушала районнизибра лебси сабси 
ва бахъхIиагарли бузес бехIбирхьур. 
Ил план хIясибли физикала,  матема-
тикала классуни имцIадарибти сари: 
гьалар илдигъунти классуни шел 
лерхIели, ишбархIилис илдала лугIи 
абикахъибси саби вецIну шураличи. 

ЦархIилван биэсра хIебирар, 

се  нахIенну нушала улкала бухI наб 
дебали хIяжатли саби физикуни, 
инженерти, информатикала шай-
чибти специалистуни. Ил масъа-
лаличил бархбасунси саби 2030 
ибил дусличи бикайчи хIяжатли 
биъни имцIабиахъес пачалихъла 
имтихIянти дедлугути бучIантала 
лугIи ишдигъунти предметунала 
шайчиб: химияла, физикала, инфор-
матикала ва биологияла. Ил лугIи 
абикахъес чараагарли хIяжатли саби 
35 процентличи, нушала районни-
зиб ил лугIи ишбархIилис цугли саби 
24-личи. Ил масъалаличи чебетаиб-
си пикри бяхIчиаэс чебси биънили-
чила бурибси саби ишдусла август 
базла учительтала совещаниеличиб.

Чедиб гьанбушибси масъала 
арзес багьандан  асарчерти тя хIур-
ти далдуцибти сари ва илдазибад 
цали бетаур «Челябкьлала код» 
ибси уличилси проект бетурхахъ-
ни. Гъамси заманализир ил проект 
хIясибли шуртIри акIахъубли дирар 
багьудила 18 организациялизир, 
гьалар кIилизирцун лерхIели. Илала 
дурарад, «Финуниверситет» ибси 
проектла черкад вягIдурти дарили 
сари багьудила хIябал организа-
цияли: Ахъушала цаибил, ХIинтIала 
ва Усишала кIиибил урга даражала 
школабани. Информатикала шайчир 
багьудлуми ахъдурцуси проектла 
черкад вягIдурти дарили сари 14 ба-
гьудила учреждениели.

— Багьудила-бяркъла шайчибси 
хIянчила даража гIурра ахъбуцес ба-
гьандан сегъунти имканти лера?

— Ил шайчиб бекIлибиубси саби 
гIяхIти багьудлуми кайсути уршби-
рурсби ва илди бучIахъути педаго-

гуни уркIичеббирни. Илгъуна бар-
кьуди нушала районнизиб пикрила 
дайлаб бихIули саби, хаслира рай-
онна бекIдешличи ГIябдулкаримов 
МяхIяч  Кьадиевич вакIили гIергъи. 
Гьар дус гIяхIси гIядатли бетаурли 
саби «шула» кьиматуначил  бучIути 
ва медальличил школа таманба-
рибти бучIантира илдала педаго-
гунира районна администрацияла 
шайзибад ХIурматла Грамотабачил 
ва арцличил шабагъатлабирни. Иш-
дуслизиб илгъуна балбуц бетерхур 
майла 13-личиб, сунечибра бахъал 
бучIанти ва учительти разибарибси.

Имканти даргес гIягIнили саби 
«аграрный классуни» ибси ули-
чилси баркьуди бетерхахъес. «Ка-
дры в АПК» бикIуси проектлизи 
ишбархIилис кадерхурли сари Ахъ-
ушала цаибил школа, Усишала ва 
МухIела лицейти.

МухIела лицейли Советский Со-
юзла Игит Сумен Кьурбановла ули-
чилси агрофирмаличил ва аграрный 
университетличил вягIда кьабулба-
рили саби. 

Багьуди кайсахънилизиб мягI-
ни чебси шартIли бетарар «Альтаир» 
ибси уличилси пагьмурти гьаладяхI 
ар дукнилизиб бузуси Центрличил 
бархбас уржахъни. Гьар дус нуша-
ла районнизибадти 110-120 урши-
рурсили ил Центрлизир багьудлуми 
чеахъдурцули сари «Наука», «Искус-
ство», «Спорт» ибти предметунала 
шайчир. «Альтаир»-ла тIалабуни хIя-
сиб ли Ахъушала цаибил школализир 
хIя  жат ти гIягIниахълумачил хIябал 
каби нет тамай гIердуцили сари.

МягIничебси баркьуди саби бу  -
чIанти хIяжатти жузачил гIеб бурцни. 
Ил шайчибра хасси хIянчи дура бур-
кIес чебаахъибси саби 2030 ибил 
дусличи бикайчи, гьар мер личир 
цагъунти учебникуни диа хъ ниличи 
бяхI чиаибси.

Гьанналис гьалар дарсдариб-
ти сари историяла жузи. 5-11-ибти 
клас сунас хасдарибти, илди жузи 
бу ч Iантани касили сари. Жузачил 
цаибил яргалис гIеббурцути саби 
яшавлизиб нукьсандеш лебти хъа-
либаргуназибадти ва СВО-ла бутIа-
кьян чибала дурхIни. 

Пикри имцIабарес хIяжатли са-
би  «Дагъиста электронный жура ла 
багьуди» ибси уличилси система ли-
зи багьудила организацияби ка дур-

хахъниличи,  сунечирлира гIяхI ти им-
канти гIердуцес дируси ба гьудлуми 
чедирцIахънила, ЕГЭ-бачи ва ОГЭ-
бачи бучIанти хIя дур бир нила шайчир.

— Сегъунти дарсдешуни диэс ди-
рара 2026—2027-ибил белчIудила 
дуслизир?

— БелчIудила сагаси дуслис 
бикIули саби «Школализи башес 
ахIебаибтала Дус». Иличибли ар-
гъесли саби дурхIни школаличи 
хIядурбирнила масъалаличи халаси 
пикри бяхIчиаили биъни. Ил шай-
чир чумал сагати проект ду зесаили 
дирар, илдазибад ца саби дурхIнала 
унхъразир нешла мез далахънила 
шайчибси хIянчи  ду ра  буркI нила.

ГIяхIцад дарсдешуни кадерхахъ-
урли дирар дурсрас чебаахъибси за-
манала,  декIар-декIарти предмету-
ни руркънила шайчир, им цIабиубли 
са би сагаси предмет: «Россияла 
рухI ла-адаб-хIя яла шал си культура» 
би кIуси. Ил пред мет бу чIахъули саби 
5-ибил клас с л и зибад. 

ИмцIадирар «Орлята России», 
«Финансовая грамотность», «Обу-
чение служением. Первые» иб-
ти умачилти дурсри. БучIантала 
баркь-бац (поведение) кьиматлади-
руси тяхIярра бузесиуси саби. Им-
цIа ливан пикри бяхIчиаили бирар 
«МягI ни чеб силичила гъай», «Россия 
— мои горизонты» бикIути дурс ри 
ду радуркIниличи. Илдачир  мягI ни-
черти   ихтилатуни дирес  ва дурхI-
начилси гьунибаъниличи жиби рули 
биэс гIягIнибиркур СВО-ла бу тIа-
кьян чиби, декIар-декIарти замунта-
зиб дявила анцIбукьуназиб калунти, 
бузерила ветеранти ва цархIилтира 
хIурматла адамти.

Гьанналис гьалаб 9 школализиб 
лебтири директорла насихIятчиби 
бяркъ бедлугнила ва жамигIятла 
организациябачил бархбас бузахъ-
нила шайчибти, 2026 ибил дусла 
сентябрьла цаличибад илдигъун-
ти насихIятчиби леб 27 багьудила 
учреждениелизиб. Иличибли аргъес-
ли саби дурхIнала бяркъличи пача-
лихъла шайзибад пикри бяхIчиаъни 
гIяхIцадла имцIабиубли биъни. Лер  
цархIилти дарсдешунира, сарира 
белчIудила-бяркъла хIянчилизир ку-
мекли детаэсти.

 —Гьарбизуни диаб гьарил педа-
гогла бузерилизир!

 –Баркалла!

Зугьра ГIямарова

Дуклуми агар адам
Арцес хIейрар сеналра,
Хьулани ва кьасани
Сар адамла дуклуми. 

(Халкьла бурала) 

МугIяллимтала, тухтуртала ва 
декIар-декIарти санигIятуни 
дузахъути адамти хIербируси, 

машгьурси Сергокъалала районнизирадси 
ГIялиева Загьидат БяхIяммадовначила 
саби иш дила белкI. 

Загьидат акIубси сари гIядатла хъали-

барглизир 1978 ибил дуслизир Сергокъа-
лала шилизир. Сунес гIергъи акIубти кIелра 
рузичи хIеррикIули, Загьидатли хъулир 
дахъал хIянчи дири, сенахIенну Загьидатла 
бегIти бархIиахъайчи хIянчилабад чарбул-
хъути ахIенри. Илдала дудеш БяхIяммад 
(сунела бунагь-хатIа уркадуц) редакцияла 
хIянчизарли узули вири, неш ПатIимат би-
алли – совхозлизир рузули калун. 

РиштIахIейчирад Загьидат ГIялие вас 
му гIяллимла санигIят дебали гIяхI бил зу-
сири. Хъулибти биштIати рузбас дурсри да-
рахъес кумекбирули рири. Зумали, илдас 
мугIяллим ретаурли, хIязанира дурадуркIи.  

УрчIемъибил класслизи араайчи За-

гьидат Сергокъалала цаибил школализи 
рашули калун, гIур кIиибил школализи лас-
рухъун. Цаибил школализиб бузути Разият 
ГIязизовнани (сунела бунагь-хатIа уркадуц), 
Рашидат МяхIяммадовнани, кIиибил шко-
лала мугIяллим Разият МяхIяммадовнани 
(сунела бунагь-хатIа уркадуц) Загьидатлис 
мурхьти багьудлуми дедлугнилизи халаси 
пай кабихьиб, илис гIямрула бягIуси гьуни 
гьаргбариб. 

Загьидат ГIялиева школа таман ба-
рибхIели, Дагъиста пачалихъла универси-
тетла математикала факультетлизи карер-
хур. 2000-ибил дуслизиб гIяхIти кьимату-
начил факультет хъараахъур. Направление 

хIясибли, ил ГIяялизимахьили рузахъес 
рурхьули сари. КIел дус хIянчи барибхIели, 
ил Мурегала школализи ласрухъунсири. 
БусягIятра Загьидат БяхIяммадовна илар  
математикала учительницали рузули сари.  

«Багьуди — адамла хъарихъ» — биш-
тIа тази мурталра рикIули рирар Загьидат 
БяхIяммадовна. Ил багьандан мугIял-
лимли мурталра белчIудиличи дурхI нала 
пикри бяхIчииуси саби. 

«Багьурси секIал мурталра пайдалаби-
рес гIягIниси саби», — илгъуна жи саби илала 
дурхIнази. Илдас багьудила гьуни гьаргби-
рули, Загьидатла халаси къайгъи леб. Къи-
янни гIеббиути дурхIначил декIарли рузули, 
илди гьар секIайзиб гIеббаахъес бажарди-
черси Загьидат БяхIяммадовначи школала 
бучIантала бегIтира дебали разили бирар. 

Загьидат ГIялиевани бучIахъути дурхI-
нани олимпиадабачир жигарчерти бу тIа-
кьяндеш дирули, гьаларти мусни дурцули, 
имтихIянти-ОГЭ ва ЕГЭ гIяхIти кьиматуна-
чил дедлугули дирар. Классла руководи-
тельница сарливан, Загьидатли чумал вы-
пускной класс дураибти сари.

 Загьидатлис ручIухIейчирад волей-
болла хIяз дигахъусири. ХалараибхIелира 
Загьи датли районна учительти-ургар 
ду ра дуркIути абзаназир бутIакьяндеш 
диру ли рирар. Гьалабванра Гъуниблизир 
де тер хурти абзаначиб илала команда-
ли кIиибил мер буцибсири. Районнизиб 
дураберкIибси «Самый классный  — клас-
сный» бикIуси конкурсличиб Загьидат 
Бя  хIяммадовнани хIябъибил мер буциб. 
Сергокъалала кIиибил школализиб дура-
бер кIибси патриот темаличилси конкурс-
лизирра З.ГIялиевани сунела коллективли-
чил бутIакьяндеш дариб. 

Гьаларван Загьидат БяхIям ма довна 
«Багьудила отличник» ибси уличи лайикь-
рикибси сари. 

Мурегала школала директор Арслан-
гIя лиев ГъазимяхIяммад МяхIям ма до-
вичли ва школала коллективли, школала 

бучIантачил илини бируси хIян чилис ахъси 
кьимат кабалтули, баркалла бикIули бирар. 

Ралгунси, гьалмагъдеш дузахъес балу-
си, дубурлан рурси Загьидатли, сари чинар 
рузули кали риалра, шанти-ургаб, сунени 
бучIахъути дурхIнала бегIти-ургаб халаси 
хIурмат сархес бажардирикиб. Мурталра 
разити дяхIличилси, марлис ва масхаралис 
гьалакси, малхIямти хIял-тIабигIятличилси 
Загьидат БяхIяммадовначи сари ралути 
лебтанилра пахрубирули саби. 

Загьидатли сунела гIямрула юлдаш 
Булат ГIялиевличил хIябал урши абилкьу-
ли сари. КIелра халатигъунти урши, тух-
турла санигIят чеббикIили, бузули саби, 
виштIасигъуна урши урчIемъибил классли-
зи вашули сай. 

ХIурматла Загьидат БяхIяммадовна, 
хIед къаркъагъуна арадеш, багьудичеб-
ти духIни бахъбикIаб, сархибдешуни 
имцIадиахъаб ! 

Лерилра нушала шикьатIала, чулира заманала 
гIеркъадешли дурхIнала гьуцI беткайхъахъути, ца 
лишайзи халдарес вирар — нушани нушаб дигуси 
тяхIярли илди руркъни. Ишаб мягIничебси — нушаб 
дигуси тяхIярли. Илкьяйда бетаахъес багьандан, се-
дигара бирулра. Пикридулхъули ахIенра чус дурхIнас 
се дигулил, сегъунти пикруми лерал илдала. Нушала 
гьуцIли илди нушачибад гьатIира гьарахъбиркахъул-
ра, къаршикартили бетарахъулра.

Гьандикахъая хIушала 13-17 дус диубти дус-
ми. ИлхIели саби жагьси адамли сай «адам» виъни 
иргъуси. Сунес дигуси секIал лебни, сунела гьар се-
секIайчи пикри биъни аргъахъес гьуцIикIуси. БегIтас 
биалли лехIкахъес дигули ахIен. Илдани чус дигуси 
барахъес тIалаббирули саби. ХалакабаибхIели хIед 
дигуси бирен или зигарбикIули саби. Иличирли къар-
шидеш гьатIира имцIадирули сари. 

ИшбархIи селизиба кьабулагардеш дурхIнала? 
Чидил чедивиркули илди жалтазив?

ИмцIаливан халатани, бегIтани дурхIнала пикруми, 
илдала иштяхIуни кьабулдирули ахIен. Хаслира, са-
гати лугIурбала технологияличил дархдасунти. Ну шаб 
дигути секIал дарахъес дигулра. «Се бируси наб хIела 
хIяз!? Вашен хъули хIянчи бара!», — или вяв бикIули 
бикьули вирус нуни бегIти. Сен? Илдала мер личир диа-
далри хIуша? Балес хIяжатли саби секьяйда бяркъ бе-
дес хIяжатсил. Илра халаси устадеш саби. Нуша биалли 
иличила пикридулхъули ахIенра. Са гаси секIал багьес 
гьуцI агара. Нуша бегIти сарра ва ну шани ибси бирес 
хIяжатси саби или зигардикIулра. ГIе, дурхIни бегIтачи 
лехIирхъес хIяжатли саби. Бахъ ли илдачи хъарбариб-
сира биру. Амма илдала ур кIи лизиб децI, гьими ва 
къаршидеш минадирар. Гьа  ланачи хIушала дурхIнала 
уркIиличибси аргъес къайгъибарая. Аргъая, дахъалгъун-
ти анцIбукьуназиб дурхI  нани хIушала гIямрулизирти 
шикьатIала, хIу ша ни бируси гIебисуси саби. 

Гьалаб дурхIнала багьахънибала хазна хIебириб. 
Дила гъай Интернетличила сари. БегIти, школа, гьал-
магъуни, шанти. Илди сабри мисалти. ИшбархIи 
 илдала чедибад — Интернет. Дила пикрили, кIиибил 
жявлил чедибикили саби. ЖагIялла бархIи дакIубирар 
са гаси учитель — ИИ (искусственный интеллект).

Къадагъабируси секIал муриси бируси саби. ГIе, хIу-
ша ни тIалаббируси биру дурхIнани. Амма, дигIянали чус 
ди гусира барес кьасбиру. Иличибли алкIули саби илдала 
къунба бугьнила хасият, секIал дигIянбирес. Гьачам бариб-
си вайси секIал бетерхалли, ил кIинайсра тикрарбиру. 

МягIничебси — дурхIя пикриикIахъес, сунела бар-
кьудилис сунени жаваб бедлугахъес ва сегъуна-биалра 
хIянчиличи бурсиварни. ХIушаб дигу-
си барая или тIалаббирес хIя жат деш 
агара. Илкьяйда чус бетаруси пайда-
личила аргъахъни гьалаб саби. 

ЖУРНАЛИСТЛА КОЛОНКА

Руслан Ражабов

ВегIла биштI ата-
чил си бархбас

ДУРХIНАЧИ  ДИГИЧЕРСИ

«Багьуди – адамла хъарихъ»

САБУРЛИЧИЛ 
ГIЯМРУЛА 
ГЬУНИКАД… Бузери бетурхар – 

тIалабуни хIясибли

СКАНИРОВАТЬБАРАЯ ВА  ЛЕХIИРХЪЕНАЯ

Азадси тема

М. МяхIяммадов, 
УРКУХЪЛА ШИ

ЦацахIели ар дя кьун ти дус ма чи ла пик-
ридухъахIелли, гIям ру лизибад шал-
гIеб бухъунти гьалмагъуни, гъамти, 

тухумти гьанбиркули бирар. Ну ша чи бадли 
даимлис арбякьи биал лира, илдала сипатуни ну-
шала уркI базир муртлисалра кав лути сари.

Гьайгьайрагу, тарихла далилти хIясибли 
гIеладяхI хIер дизахIелли, гIямрулизир кадирку-
ти, чула мякьи гьар-урла манзилтази ардякьунти 
бетуцунала мягIна балулра нушани. Гьарил адам-
ли цагъуна анцIбукь декIар-декIарли чебиули 
бирар. Ил багьандан цалис бурес дигуси итилли 
хIергъесра асубирар.

Наб ишаб бурес дигулра дила уршили-
чил кадикибти анцIбукьуначила ва гьаннара 
кьутIкьудешличил гьандиркути бурхI на чи ла.

Чили балуси гIямрулизиб се бетарарал.  Мя-
хIяммадов Шагь наваз МяхIяммадович акIуб сири 
1989 ибил дуслизив.  Шагьнаваз халаваибси сай 
Да хадаевла районнизив хIур матла хъалибаргли-
зив.

Украинализир дявила анцI   букьуни дехI-
дихьибти цаиб ти бурхIназивал ил Ва тIа  
хъархIерагардеш датахъес  арякьун си ри. Хал-
кьла челябкь ла даршусили биахъес ба гьандан 
гъабзадешличил ургъусири. Сентябрьла 24-личив 
от пуск личи ва кIес гьалабси бар хIи, илала жан 
къябдердиб.

Нушала улкали ахъли кьиматладариб ур-

кухъан ургъанна гьунарти. 
Младший лейтенант Шагьнаваз 
Мя хIяммадовлис дедибти ша-
багъатун сари РФ-ла Пре зидент 
В.Путинна Указ хIя сибли «Бар-
каллала кагъар», «Гъабзадеш 
багьандан» иб  ти кIел орден ва 
цар хIил ти ра.

Гьанна кIел дус шал гIер духъи 
гIергъи Казбековла районнизи 
жира рибси Шагьнавазла хIя бал 
биштIатала неш Шагь ризатлизи 
2026 ибил дус ла сентябрьла 
9-личиб сунела мурул гIям-
рулизивад арякьи гIергъи, «СВО-
ла Игит» ибси мургьила медаль 
бедиб.

Ахъси кьимат саби илис улка-
ли бедибси.

Ил медальлира марбирули  
саби нушала улкали ва ту хум-
агьлули илдигъунти гIяхI  гъубз  -
начила  сецад дусми ар  дукьял-
лира хъумхIерт ни ли чи ла.

Илкьяйдали СВО-лизир 
бутIакьяндеш дирути Даха даев -
ла районнизибадти  гIяхI  гъубз ни 
гIурра  леб, чулира Ва  тIан ба-
гьандан   гIямру ахIе ра   хIедирути.

Аллагьли жяв-жявли СВО-
ла анцI бу кьунира ахирличи дикахъили, нушала 
улкала бургъантани чедибдешра сархили, чула 
бегIтачи, хъалибаргуначи чарбухъахъес кьадар-

биахъаб! ВатIан гьанни чула жан кьурбанда-
рибти Аллагьли Гьалжанализи хьурабараб, ил-
дала бегIтас, гъамтас сабур бедаб чула ахIерти, 
гIяхIгъабза уршбала агри бяхIяахъес!

ЧИЛРА ВА СЕЛРА ХЪУМУРТУСИ АХIЕН ШАЛАТИ  ГЬАНБИКУНИ

                                                                                                                                          

                                                                                                                                          

ХIУРМАТ

АРГЪБАИБСИ

ГIяшура Кьурбанова

Нуни балулра висес дигесли кьутIкьули 
саби нуша дучIахъули калунти мугIяллимти 
гIямрулизибад аркьухIели. Багьла-
багьлали илди арбашули, уркIилизиб 
камсигъуна бацIдеш кавлули саби. ИлдикIун 
нушаб мугIяллимтицун ахIенри, нушала 

дурхIядешла бутIа сабри, илдани дурсрицун 
руркъяхъути ахIенри, урус мезличира, нушала 
Дагъиста авцIали миллатла адамтачил 
ихтилатдикIахъесра бурсидирутири.

Нушала тарихлизир урус мез «умхьули» 
детаур нуша гIяхIсиличи, бархьсиличи 
бурсидирути.

1960-1968-ибти дус мазир ну ручIахъули 
ка лунти Устани ва МяхIяммад ГIяб дулхали-
кьов хъали, БяхI муд ШяхI банов – илини наб 
1960 ибил дуслизир цаибил клас  слизир 
дурсри кадирхьутири, ГIяхIмад Кьурбанов 
– дила клас сла руководитель, дила узикьар 
Халипа ва Хадижат ХIусей нова хъали, Байрам 
МяхIяммадов, Айсиру Рабазанова, Рабазан 
Идрисов. 

Ишди бурхIназив итил дунъяличи арякьун 
МяхIяммад Ра ба занович Кьурбанов – ну 
ручIухIели ил школала директор сайри 
– пачалихъла къуллукъунала хIурматла 
хIянчизар, философияла гIилмуртала 
кандидат, «Народы Дагестана» журналла бекI 
редактор, нушала шиличила дахъал гIяхIти 
дугьби дурибси, дахъал жузи делкIунси адам.

Дунъя илкьяйда бузуси саби, нушала 
гIямрура илдигъунти дургар, бехъес гьамадси, 
хъабхъси иш жагаси дунъяличир.

Нуни уркIи-уркIилабад пашмандеш 
балахъулра Кьадикьурбановхъала 
халаси хъалибарглизи, МяхIяммад Раба-
за новичличила шалати гьанбикунани 
кумекбараб хIушала децI чекасахъес.

Илала бунагь-хатIаличивад Аллагь 
чевверхаб. Хъалибарглис баракат гIелаб 
калаб.

Илисра лебилра дила мугIяллимтасра 
Гьалжана кьадарбараб.

ДЕБАЛИ  ГIЯДАБЛИ 
САБИ

ХIяжимурад Ражабов

МяхIячкъала шагьарла 
Редук торный посё лок-
лизиб бухъяна жагаси 

уркь лала гьуни леб. Ил гьу ни ба-
рибси саби Каспи урхьула рамчани 
шагьарлизи духI на хIедерхахъес 
багьандан тIаш батурси бетонна 
гьалабизла чедиб. Бурасли, ил 
гьунчиб ита-иша башути адамти 
дугели ва хIерели камбирути ахIен.

Ил гьунчивад сайра ну хIянчила 
вашуси. Гьунила ца шайчир тIаш-
да турти бел кIа начилти уркьлала 

ургар лер адамтала суратуначилти  
кIел халати уркьулира. Ца уркьа 
чедиб леб «Дагъистанланти – Со-
ветский Союзла Игитуни» («Даге-

станцы – Ге рои Советского Союза») 
бикIуси белкI, цархIил уркьуйзи 
кадатурли сари СВО-лизиб Россия-
ла Игитла у сархибти бургъантала 
суратунира. Илди  бахъалгъунтала 
мякьлар Че бяхI си ВатIа дергъли-
зиб бургъули ка лунти хала дудешу-
нала суратунира лер.

Гьар ил уркьа мякьла ваиб  хIели, 
ну тIашилзули вирусра ва халаси 
пахруличил хIерикIусра нуни валу-
си Уркухъла шилизивадси ЧебяхIси 
ВатIа дергъла бутIакьянчи Жамав  
Ражабовла суратличи. Илала мякь-
лаб  леб илала рурсила урши Рос-
сияла Игит Шамил МяхIяммадовла 

суратра. 
Уркьуйзи имцIа да рили сари 

арбякьунси дуслизир СВО-лизир 
Россияла Игитла у сархибти 

гIяхIгъубзнала сура-
тунира. Уркьа удибси 
балуй шайчибси къяй-
лизиб нушала районна 
Кьялкнила шилизивад-
си Россияла Игит СягIид 
Ибрагьимовла суратра 
леб. ЧебяхIси ВатIа 
дергъла бутIакьянчири 
илала хала дудеш Са-
лихI Ибрагьимовра. 
ГIяхIси адам вири, суне-
ла гIяпабаркь, кьялклан 
ЯнтIула СалихI. Илала 
ва чумал цархIилла су-
ратуни кадатес уркьуй-

зиб мер баили ахIен. Баласра нуни: 
Украиналичилси дергъ таманбирар, 
илаб Россияла Игитла у сархибти 
лебилра  нушала бургъантала сура-

туначилси цахIнабси ур-
кьуйзи лебталалра хала 
дудешунала суратуни 
кадалта…

С у р а т у н а ч и л т и 
уркьлала гIелаб саби 
нуни сунечила лукIуси 
Игитунала дякь (Ал-
лея Героев). Илаб гьар 
Игитлис хасбарибси 
галгара леб. ДиштIати 
уркьлази декIарли 
делкIи  Игитунала 
уми, илди галгубачи 
черяхIкахъили сари. 

Игитунала дякь бехI-
бирхьуси мерличиб 
адамти кабиръахъес 
барибси чятирра жага-
ти духъяна утнира лер. 
Акьуси бархIилизир 
нуша ила учидирку-
ли дирехIе,  бамс-
риахъес, гIямрулизир 
диубти анцI букьуначила 

ихтилат дикIес. Дебали бахъал 
адамти учибиркуси мер саби ил. 
Баркалла биаб илаб Игитунала дякь 
барес пикрибарибтас.

Игитунала дякькад…

Аминат 
ГIябдулманапова, 
ДАГЪИСТА ХАЛКЬЛА ПОЭТ

Дила гIямалагарси,
Урши МяхIяммадшапигI,
Чила гIямал лебсирив
ХIу дургъбази кягIяхъес.

Бамбализиб мургьиван
МяхIкамли хIерварибси,
Се балагь бакIибара
ХIела жан къябаэси.

Гьай, гIяйибри, ахIерси,
ХIу хIяблизи уцахъес,
ХIябал дурхIяра нура
ЦIуръаби детаахъес.

Азирлара биркIайзи
АнцIкьи-децI хьурадиуб,
Дила марзла мукьара
ХIела агри бакIибла.

МягIниагарти гIямру
Секьяйда деркIишара,
ХIу агнила бурямти
Севан гьандуцишара.

Дургъбази кьяраахъес
АхIенригу айкьурси,
ХIела Пери абала
Шалдаригу гIямрула.

Гьай-гIяйиб….
(Украинализив алхунси МяхIяммадшапигI Мутаевлис — нешла шай зи бад)

...Даимлис кавлан

Анжела Мутазова

Наб гьалабла манзиллизир хIерриэс 
дигахъира кьалли. Гьалабла ибхIелира нушала 
бегIти биштIаси заманализир: шишимти, 
дявти, вайти излуми, гIурра цархIилти 
мягIниагарти далдуцуни агарси. 

ИлхIели халкь-ургар даршудешра 
разидешра дири. Узи-уршила дурабад, 
гьарил адамла декIар-декIарти мераначиб 
гIяхIли бири. Бирусиличи алавтала кьясдеш, 
гIясидеш, вайдеш хIедири. Замана гьар 
секIайзибад ункъли хIебиалра, ишбархIиван 
паргъатагарси замана ахIенри. ЖагIялла 
бархIиличи адамти бирхули бири.

Нуша диштIаси манзилра вайси сабри 
хIерикIус, сенахIенну ишбархIила дурхIнани 
нушани чебаибсигъуналра гIяхI чебиули 
ахIен, нушани дирули калунтигъунти хIязти 
илдани, гьеч, далули ахIен. Телефонтази 
бухIнакабикили, илдани дурхIядешла 
тIягIямра хIебалусиван кабилзан. 

ГIягIниагарти шутIни-къунби датурли, 
лебилра хIялалси бузерилизи ахъили, колхоз-
совхозуназиб бархIиахъайчи бузутири. 
Лебилра халкь илцад гIяхIти хIебиаллира, 
бахъалгъунти вегIла гъамтиван цаличи ца 
дугьабилзули бири. Духутала ургав ца мехIур 
виаллира къиянси масъала ахIен, къиянни 
бирар мехIуртала ургав ца духусицун виалли 
– илкьяйда бикIар халкьлизиб. 

Сепайда, ардякьунти дусми ва замунти 
чардарес хIейрар… Гьанна 
нушаб кали саби чIянкIли 
илди гьандуршес ва 
гIяхIсиличи дирхес. 

ГулбяхIяммад МяхIяммадов

Шаласи дунъя батурли нушачибадли арбякьи 
гIергъира чула пасихIти гъайличил ва багалати 
гIякьлумачил уркIичердирахъули мурталра мякьлаб 
лебтиван билзан цацабехIти дубурланти. Илдигъун-
тазивадлири дахадаевла районна ЦурагIила шили-
зивадси ХIясанхан МяхIяммадовра. Ил нуни ункъли 
валусири ва гьаннара ил нушала ургав агара или бу-
рахъес уркIили валтули ахIенра. ХIебиалли ил дила 
уркIила ухIнав бегIлара гъамси адам сайливан даим-
лис кали сай.

Нушала дудешуни юлдашуни бири ва мурталра 
цаличи ца башутири. Нуша илдала дурхIнира цадал-
гунтира ва гьаннара гьалмагъдеш дузахъулра. КIелра 
хъалибаргла членти бегIлара гъамти тухумтиван ди-
рутира мурталра. Цала цала хIурматбирули ва хала-
тачи биштIати лехIдилзули дирехIе.

ХIясанхан пахрули вицIили вири сунела 
дурхIначи. Илди гIякьлучебти ва бяркъличи бикибти 
саби. Сай ХIясанханра ахъси даражала бетуцуна-
чил вегIиубсири. Илини дергълизир бутIакьяндеш 
хIедариб виалра, ил игитлизи халируси сай нушани.

ХI.МяхIяммадовичла дурхIнала дурхIначила 
гъайхIейкIаллира, гIячихъли саби илди сегъунти 
сабил. Ростовлизи вакIибхIели ил сунела урши Ша-
милличив виалри, набчи зянкъикIусири. СенахIенну 
илис дигахъи сунела даражаличи айкибси ихтилат-
чи. Илала дурхIни ункъли хIербирули саби. Дудеш 
гIевуцесра илдани къайгъни дакIудирутири. Амма 
илис адамтачилти ихтилатуни, бархбасуни дигахъу-
тири. Илди хIедиулри илис, сенахIенну ил ахъси 
даражала мугIяллим сайри. Илис паргъатли кайэс 
дигахъуси ахIенри. Ил адамтала кьисматуначила ва 
илдала баркь-бацличила пикриикIусири, паргъата-
гарвирусири.

Ил пасихIкар адам дила насихIятчи сайри, или-
ни ну гIякьлу-дагьриличи викахъибсири ва культура 
багьахъурсири викIасра хатIа бетхIерар. Дила дудеш-
личил къяйли. Филолог сайливан, илизирадли нуни 
дахъал багалати секIал гIерасибтири.

Ну Дахадаевла районнизив хIерируси булеги сай-
ра. Шаднила ши булегила саби. Амма нуни дарган мез 
ункъли далути сари ва илди набра нешла мез детаур-
ти сари. Нуни мурталра «Замана» газета ва цархIилти 
дарган мезличил дурадулхъути газетаби ва журналти 
дучIули вирус. ХIясанхайчила ва илала хъалибаргли-
чила илдазир нуни чуйнара макьалаби делчIунра. 
Иларти макьалабицун дучIути ахIен. Нуни макьала-
бала къяянала ургарра ил гIяхIгъабзачила белкIани 
чедиусиван билзули бирар. Гьайгьайрагу, иличила 
белкIани наб гIяхIдилзан. Илгъуна адамличила сецад 
макьалаби делкIаллира, жузи дуракааллира, илгъуна 
баркьудиличи ил, гъай агарли, лайикьсира сай. Нуни 
ил ункъли валухIели илкьяйда викIусира.

Нушала хIябал ши лерти сари – ЦурагIила, Шад-
нила ва ЦIизгъарила. Илди ЦIизгъарила админи-
страциялизи кадурхути сари. Нушала районнизир 68 
школа лер. Илди-ургар нушала школабира гьаларта-
ла къяяназир дирутири мурталра. Ил багаласи бар-
кьудилизиб ХI.МяхIяммадовлара бекIлибиубсигъуна 
пай леб.

Гьачам ЦурагIила школализи вякьунсири алхIят 
бархIи. Ил бархIи бузерила бархIилизи халбариб-
сири ва чилилра анталра хIеили, школализи цалаби-
килри. МугIяллимтира бучIантира цабалги дурсрачи 
бакIилри. ХI.МяхIяммадовли балулри чили секьяйда 
планти лукIулил, чи мурт ва сегъуна дарсличи укьес 
хIяжатлил. Школализи педагогуни бакIибхIелира 
илини чидил чичи укьес хIяжатлил бусягIятал белги-
бири.

Се багьандан нуша итхIели цаличи ца дашу-
тири гьатIи? Нушани ЦурагIила школализибадли 
мисал кайсусири ва илабти учительтала устадеш 
гIебисусири. Халати ва устадешчебти учительта-
ни гIеббурусири нушаб секьяйда дарс кабихьес 
ва сегъунти чебаъла гIягIниахълуми пайдаладарес 
хIяжатлил. Ну филолог хIейаслира илала дурсрачи 
вашес дигахъусири, урус мез ункъли дяркъес багьан-
дан. Ил сабурличил къугъали гъайвикIи, ахъли вяв-
чIярхIейкIи. Хъуливра шантачилра ил сабурчевсири. 
Амма чекайзурсири сунени ва цархIилтани бируси 
хIянчиличи. Ил школаличилацун ахIенри паргъата-
гарвируси, ил кьакьавакIили вири ши ва район ба-
гьандан. Совет хIукуматла замана гьар се-секIайзиб 
ахъси даражала низам биахъес чекайзурсири ил. Ил 
илгъунали халаваибсири, илкьяйдали вяркъурсири.

Улкализир дарсдешуни кадикибхIелира ил пар-
гъатагарвирусири. Ил гIякьлучевси адамри ва или-
ни гIячихъли балусири, сенгъунти дарсдешуни ка-
диркаллира адам вайла шайчи сеннира варсиэс 
асухIебирниличила. Ил викIусири замунти секьяйда 
дарсдикIаллира дубурланти чула бегIтала ва хала 
бегIтала гIядатуни ва культура хIясибли хIербиэс 
хIяжатли саби или. Чинаб се барсбиаллира, ил адам-
ла баркь-бацлизир ва хасиятуназир дарсдешуни 
дирути ахIенри. Ил бархьдешла гьуникад умутличил 
ганзикIусири мурталра. ЦурагIила ши биштIаси би-
алра, ХIясанхан шила суратгъунари, шантала пахру 
сайри.

Ил нуни бегIлара гIергъи МяхIячкъалализив 
мекъличив чеваибсири. Илини столличи се кабирхьу-
лил, чили се бирурил пикрихIедири. Илис мурталра 
адамла гIямру, илала кьисмат, шилизибси ва район-
низибси аги бири челукьусили кавлуси. Илдачилари 
ил пикриикIуси. Илгъунали виэс нура къайгъилизив 
вирус. Гьарли-марли илгъуна давла гIелаб батур или-
ни набра. Нуни дила шантала хIурматбирис ва илдала 
мезличил дурабулхъуси «Илчи» газета иштяхIличил 
бучIас. ВегIла миллат кьиматлахIебируси адам нуни 
адамлизи халируси ахIен. Ну биалли дав-
лачевсира, дила кIел миллат лерхIели, бегI 
гьалав ну булеги сайра, кIинайс – дарган. 

Ил гьар шайчивад 
чеветаибсири

ЖЯВХIЕЛИЛА  ЗАМАНА

ИлдикIун нушаб мугIял-
лимтицун ахIенри, ну-
шала дурхIядешла бутIа 
сабри. 

СКАНИРОВАТЬБАРАЯ ВА  ЛЕХIИРХЪЕНАЯ

Шалдаригу гIямрула.

ПЬЕСАБУРАЛА

Чуллан чугурла макьам
ГIяхIмадхан Абу-Бакар

УСТА-УЗАГIИР
УЗАГIИР —  илала урши
ШАПИ
РАПИ — устнала уршби.
АШРАПИ
ТIАЛХIЯНАЛА УСТА
МЕГЬЛА УСТА
ГАЛА УСТА
УСТА-ХIЯБИБ — Уста-УЗАГIИР-ла юлдаш
ТАТУ-БИКЕ — устни гIеббурцуси хIурматла хьунул адам
ГIЯЛИ —  Тату-Бикела мурул
СЕЛЬБИ — Тату-Бикела рурси
ВАЛИ — ГIялила узи
МУСА —  милиционер
Шагьарла адамти, устни.

БУТIАКЬЯНЧИБИ:

ЦАИБИЛ АНЦIБУКЬ
ЦАИБИЛ СУРАТ

Дербентла кIялгIяла гьалабси май  дан. Ца 
гьаргси бурхлиуб чу ла хIянчилизи ахъили са би 
уст ни, мякь лаб шигиртунира леб.

Мегьла устали мирш бирули сай, тIал хIянала 
устали — гажин, мур гьи-арцла хIянчилизи 
ахъи  ли саби Ус та УзагIирра, Ус та–ХIябибра. Ус-
та-УзагIир се  лигIив саял сакIубли у м  цIули сай

УСТА-УЗАГIИР. Хъумуртан ве  таурлира… 
ХIерагу, гьари… Гьей, устни, чили касиба 
дила лам  тяш?

ТIАЛХIЯНАЛА УСТА. Се ири?
УСТА-УЗАГIИР. Шанда дурубуни дуга-

дируси дила хIункъа чили касиба ви кIул-
ра?

МЕГЬЛА УСТА. Ит хIуни шам-шагьар-
лизибад хибсив гъари?

УСТА-УЗАГIИР. ГIе, ит гьари, цIуба ар-
цла битIакIлис барс ба рибси. Чили са-
брил даг-ар хIели тиладибариб, бедира…

УСТА-ХIЯБИБ. Нушачиб гьачамалра 
селра беткахъибси анцIбукь биубси ахIен.

УСТА-УЗАГIИР. Нура илис ви кIулрагу… 
Наб гьанбиркур чи зи-сабрил беди-
ли. Амма гьанна наб дигули ахIенра, 
илала у ахъили, ил лебталалра гьа лав 
цIахварили, мучлаагарварес.

МЕГЬЛА УСТА. Валули виадли, сен 
цIаххIейруси?

ТIалхIянала уста. Ура чи саял ил.
УСТА-УЗАГIИР. Лайикьли ахIен гу ил 

секIал барес.
УСТА-ХIЯБИБ. Нуша лерил ташмиш-

дешлизи дуцни лайикьсив гьатIи?
УСТА-УЗАГIИР. Илра лайикьси ахIен. 

Гьанналауб биубси ахIен ри илгъуна 
секIал, гьаннала гIергъира биубли ди-
гули ахIенра… даширая, ишгъуна секIал 
бирехIе. Ит гIелабси хъали тебгу, ит ну-
шани палда лайдикIуси мер, хIушазивад 
гьарил декIар-декIарли ита ветацIаб, 
гьарилли палдализибад бекIабараб… 
Ит дила ламтяш касибсини ил секIайчил 
пай  далавиубли, палдала бекIа лизи 
хIункъа дигIянбараб. Да чадирхес, зигар-
дикIес биуб си агара. ХIушани баладая ну 

хIу шачивра халаси виъни, 
хIу  ша ду чIес аркьу хIели, ну 
дел чIи ча рул хъули къар ши-
икиб сира.

УСТА-ХIЯБИБ. Даширая, гIяхI     гъубз ни, 
нушани халаси ви   кIуси бирехIе. Халаси-
ни иб си барес хIядуртира нуша.

Цацали устни итил хъули ар  башули 
саби, дурабулхъули саби.

МЕГЬЛА УСТА. ХIера, лебтанилра хIу 
викIуси бариб, хIур мат ла уста.

УСТА-УЗАГIИР. Чердерхирая набчирад, 
хабарла устни…

Уста-УзагIир итил хъули ве тицIули сай, 
камси замана дикили гIергъи ламтяшра 
някъ лаб ли сайра дураухъи, сел  ра хIеили, су-
нела мерличи кай  ру ли сай.

УСТА-ХIЯБИБ. Баргирив?
УСТА-УЗАГIИР. ХIебаргес, чи на биркуси 

гъари.
МЕГЬЛА УСТА. Марлира, хIу ни балуси-

рив чизиб сабрил лам  тяш?
УСТА-УЗАГIИР. Балуси ахIен ри.
МЕГЬЛА УСТА. ХIукIун ламтяш чизиб 

сабил нуни балуси саби викIади?
УСТА-УЗАГIИР. Чердерхирая, устни, 

наб чирад, ил секIал нуни ца ити буриб-
сири. Илкьяйда викIнила мурадра – ил 
ламтяш дигIянбарес ибси пикри адам-
лизибад кIун бацIахъни сабри. Такьсир 
кабикес асубири. 

МЕГЬЛА УСТА. Ца уста такьсирлизивад 
верцахъили, лерилра нуша датIнигъуна 
бетаургу.

УСТА-ХIЯБИБ. Гьари, дурхIни, жал -
дикIес гьанна сабаб агара. Бе   тахъибси 
баргилра — абикиб къул  лукъ. ХIянчилизи 
ахъни гьа лаб саби. Гьей, жагьилти, гьа ри 
че  да ахъая хIушани дариб ти ваяхI!

Гьар шигирт гьамиубли, сунени барибси 
хIянчи чебиахъули сай. Илди-ургар лер 
тIулкми, урцI ри, кулухми, медальонти.

УСТА-ХIЯБИБ. (УзагIирла хIян чи ахтар-
дибирули). Пергер хIян чи саби, чебаахъа 
гьари ду дешлизи.

УСТА-УЗАГIИР. (медальонничи 
хIерикIули). Чебетаибдеш ага ра, къала-

баикили сай, балули ахIенра сен дугIли 
замана бур кIусил ишдани.

УСТА-ХIЯБИБ. Вахъ хъутур май кIуд 
хIура, ил хIянчи сегъу на-дигара гапличи 
лайикьси са бину.

УСТА-УЗАГIИР. ГапбирухIели саби ишди 
чехусанбиубти. Пагьму бугабикIуцад би-
рар хIур   матра имцIабикIуси. Ишди жа-
гьилти биалли иличила пик ри булхъули 
ахIен!

СягIятли зянкъдирхъули са би, жагьилти 
харчли абилзули са би.

ШАПИ. Таманбиуб хIянчила замана.
РАПИ. ХIябилра бухъян би тIун гу бархIи.
АШРАПИ. ГьаладяхI, дурхIни, я урехи, я 

урези агарли. УзагIир, валкьаи.
УЗАГIИР. Ну хIядурлира. «Гьу!» ибхIели 

«ХIяйт!» ви кIул ра.
Жагьилти аркьули саби.
УСТА-УЗАГIИР. Мурт гIякь лу личи бир-

кути ишди?
УСТА-ХIЯБИБ. Лябкьян илдалара за-

мана, пурхурмайкIуд, дила узи. Нушабра 
хIерила дукес замана баили саби.

УСТА-УЗАГIИР. Балукъи селра хIебируси 
устачивра, хIе ба луси багьес ва барес ди-
гуси адам гьалав чейули вирус ну ни.

УСТА-ХIЯБИБ. Вархьли ви кIул ри, пал-
дапухIлара балли сегъуна-биалра пагьму 
бирар. Гьари, иша гъамии, хIер ди кIе хIе 
нушала хIурматла Тату-Би кени сегъуна 
хIерикун ба ри лил. (Бергараг арзили) Вал-
лагь-биллагьрагу вана-ванати чудни лер!

УСТА-УЗАГIИР. Я Аллагь, гIям ру ли рел-
къаб сари — нушаб иш гъуна хIерикун 
хибси! Бисмил лагьи ряхIмани ряхIим!..

КIИИБИЛ СУРАТ
Дербент шагьарла ца бутIа. КIял гIяла 

гьалабси майдайчи хIер  дикIути улкьай-
тачилти чумал юрт. Базарла мер, устна ла 
тукенти. Ал  гъай шайчиб мур гьи-арцла 
уста Уза  гIирла юрт. Ши шала хIулби дар-
шили суне ла хIянчилизи вар хи ли сай ус-
та. Кьякьла кьутIла би кьули са би. Ба луй 

шайчибад жагали бегI биубти жа  гьилти 
дурабулхъули саби, ил  да чил варх лев 
УзагIирра. Чугур ра бя хъи ли, илди далай-
би  кIули саби.

Жагьлира гьала хIебван,
ГIямруличи карцIлира,
Кьисматла ургьур буцес,
Мурдайэс хIядурлира.
ГIур «гьай-гIяйиб!» хIейкIесли
ГIямру деркIес дигулра,
ЖагIяйчи хьулхIейкIули,
ИшбархIи хIердирулра.
Някъбазиб устадешра,
УркIиличир дигайра,
Чархлизиб арадешра – 
ГIур се лебсив гIягIниси?
Дерхъаб, узби, жан дерхъаб,
Мерхъаб дерхъаб хIейкIули…
ШАПИ. Ца децI леб дила уркIиличиб, 

УзагIир.
УЗАГIИР. Се децI саби, узи?
ШАПИ. Дила неш – хIела дудешла хьу-

нул хIериъни.
УЗАГIИР. Или биалри, се барсдеш 

алкIиба?
ШАПИ. Халаси барсдеш бетари!
УЗАГIИР. Бура, бура.
ШАПИ. Гьайгьай, дила хIерси, багьад-

лири ца! Дила неш хIела дудешла хьунул 
риалри, хIура нура дулекIла узби диру-
тири!

УЗАГIИР. БегIти цабехI хIебиалра, узби 
саррагу нуша. Гьарли-марти гьалмагъдеш 
– узидеш ахIену гьатIи?

АШРАПИ. БикIаргу, цаца хIе ли узичив-
ра унра гъамли вирар или. Баркалла хIед, 
УзагIир, гьарли-марли талхъайгъуна сяхI-
бат барири ишбархIи хIу ни.

УЗАГIИР. Се дикIутира гъари, хIуша, 
баркалла дикIахъес ахIен ригу нуни ил 
барибси – нушала гьалмагъдеш цIакь ди-
ахъес сабри. Цалис цали гIяхI деш бирес 
багьандан ахIен рав гьатIи нуша къушум-
лизи керхурти. Къияндикаллира ку мек -

барес хIядурли дире хIе гу нуша.
АШРАПИ. Бухънабанира бурули бакьи-

ра: «ХIуни гIяхIдеш барадли – иличила 
гапмайкIуд, амма хIед гIяхIдеш баралли 
– иличила бурес хъуммартид».

ШАПИ. Ил шямван бархьси са би.
РАПИ.Илизибгу адамла гIяхI деш.
УЗАГIИР. ГIе, гIяхIдеш баралли, «хIера 

иш нуни бирулра! Или вяв-чIярхIейкIули 
бирни – гъабзадешла лишан саби».

РАПИ. ГIямрула чебяхIдеш —гьал-
магъуначил валгни, илди лебниличи пах-
рубирни ва гьалмагъдеш нана хIуливан 
сахъли дихIни саби. 

ШАПИ.(УзагIирлизи).  Ну де ба   ли разилира, 
УзагIир, хIу гъу  на гIяхI  г ъабза дила юлдаш виъ -
ни ли чи.

УЗАГIИР. Ца нуцунрав гьа тIи? Юлдашу-
ни викIен, иш ди-декIар набчиб усалтив? 

ШАПИ. ХIяй баркалла! Бар хьси саби 
хIуни буруси. Да ши рая хъябирехIе!

РАПИ. Хъя селис бируси?
ШАПИ. ШадхIелира къиян ди киб хIе-

лира цаличи ца «Гьу!» ибхIели, «ХIяйт!» 
или музадулхъесли хъябирехIе.

АШРАПИ. Се дирути дацIти гъай. Ца 
цIудхъран викIуливан, «се дирутен кIур-
кIурте дягI бу хъал  ли, дубкIуте? (ду кар кIули 
сай). АнцI букь хъялизиб ахIен гу. Гьал-
магъдеш мурхьли ур кIи  ли зир дихI  ни саби 
бегI ла ра мягI  ни чеб си.

ШАПИ. Ашрапи, хIечил ну ра зи икес 
хIейрус. Гьалмагъдеш ди  хIес нушала хала 
бегIтанира хъябирусири. Нуша илдала 
дурхI ни сарра. АхIенрав, Уза гIир?

УЗАГIИР. Сарра.
РАПИ. Марлира, даширая, хъябирехIе, 

хIиличил!
АШРАПИ. ХIуша или ди кIа дал ли, нура 

разилира!
Дуруб дурасили, тIулбачи къизбарили, хIира 

дакIахъили, цала цаличи тIулбира къячаили, 
разили делхълизи кабулхъули саби.

(Хьарахъуд бирар)

Ца пулан мурул адам хъяр хъ-
ли гьалабяхI башуси ва  дахъал 
тIама-гьама лерси шагьар ли зир-
ти гIямрулизивад вамсур. Илала 
дахъал масъулти лерри, ил дала 
шайчиб илини мя кьлабти ле бил-
ра гIяйиб ла би рулри. Илала пик-
ри хIясибли, шагьарла авара ва 
даим чина-сабил дуцIли аркьути 
адамти илис талихIчевсили ви-
ахъес бекIмахдулхъулри.

Мурул адамли, чилра дир-
га  ла хIевхъахъес багьандан, 
ва цIализи арукьес кьасбариб – 
илала пикри хIясибли, ил деба-
ли паргъатси мер сабри.

ВацIализиб адамти аги, ам ма 
илис гьанна бекI мах дул  хъулри 
ар цанти, илдала ви чIиръала. Ва-
цIа лизи мерла виубси ил духълу-
мани ва ми цIирагли алкIахъути 
тIам рачи гIя  си викIескайиб. 

ЛехIдешличи хIясратси ил 

гIи никълизи ваиб, амма илар 
дебали ахъси тIамаличил бя-
хIя  назирад шин кадухъири. 
Ил дала кIунтIрани мурул адам 
кьа кьа вакIахъиб. 

ГIур илини лайкабакIибси ши 
бар гиб, илаб тIамри хIер гъести 
тя  хIяр-кьяйда далдуцили, юрт 
тIаш  батур. Алавчарли я адамти, я 
машинаби, я мицIираг, я духълу-
ми аги. Мурхьли пик риухъес хIя-
дур викIули левли, илини сягIятла 
гIякьрабла тIа ма аргъиб ва ил ул-
кьайлабад лай бакIиб. Гьанна наб 
селра диргалабикIуси агара или 
кайиб. Лерилра секIал ур ка сиб-
хIели, мурул адамли сунела ур-
кIила кьутIла тIама бикьес кайиб.

Алавчарли гIяйибла  бегI та гIи в 
умцIес хIяжатдеш агара. Ле рил 
секIал сунес диргаладулхъуси 
адам, сай акIниличира ми цIирли 
лев  ниличира сеналра ра зи хIей рар. 

                                                              

БАКЬАЛА

Масъала гьунчибикахъес 
къайгъилизив

Даргала халкьла буралаби

«Черсаргъес заманагу, 
эй дунъяла инсанти»

ХIяжимурад Ражабов

Ит бархIи ну, савли сягIят вецIал хIедикили лерай,  
Пушкинна уличилси кьакьала ваира. Ил алхIят бархIи 
биъни балукъи, селис ну илцадра жявли ила лявкьусирил 
хIебалас. ПикрихIебарира ургус нуни сут бархIи нушала 
шагьарлизиб забли урзули биънира.

СягIят вецIну 
цара диркухIелира 
лебалри Северный 
Кавказла 
республикабала 
издательст-
вобазибад 
нушачи жузала 
ярмаркаличи 
бакIибти гIяхIли 
майдунти 
далкьарахъули 
– чула 
издательстволи 
дуракаибти 
жузи столтачи 
кадирхьули. 

Камси замана 
дикибхIели, КIарахъала театрла шайчибси ярмаркала 
дублаб, жузала фестивальла бекIлибиубси сценаличиб, 
ита-иша башути биштIати багьарибиуб. Илар «Тарки-
Таула цIами» бикIуси биштIатала литературала-
музыкала фестивальли чула номерти чедиахъес 
бехIбихьиб. Ну ила къаршиикира издательство 
«Эпоха»-ли  дураибси Наира Алидесла «Жанавурла 
тIулека» бикIуси хабуртала жузличила гъайбикIухIели. 
БиштIатани чули фестивальлис хIядурдарибти далуйтира 
назмуртира делчIун. Наира Алидесли илдас сунела жузи 
пешкешдариб.

ГIяхIцад замана калунра ну ярмаркала ца дублавад 
итил дубла ваэс. Ну вашуси гьунила кIелра шайчир 
ярмаркаличи чула жузи садухибти издательствобала 
майдунти мерладиублири. Ну гъамхIейубси майдан 
цалра кахIелун биэс викIулра. Дебали дахъал жузи 
хIердарира нуни ит бархIи. Нуни илди някълизи кайсаси, 
садирхъули  хIердираси иларти суратуни, дучIаси 
гьалагъайлизир делкIунти дугьби… 

«Сен хIедирутири ишдигъунти ярмаркаби, нуша, 
Совет хIукуматла адамти, бегIлара дучIантили 
дирухIели, сагаси жуз бикахъес багьандан, тавруми 
дицIили, пайдаладарибти кагъурти талонтас дарсдарес 
дихухIели? Гьай вегIебшла дунъя! Дебали камбиубли 
саби гьанна жузи, газетаби дучIути адамти. БакIесгу 
гIуррара жузи дучIуси замана?

«БархIиахъайчи ярмаркаличив калунси ну, цалра 
жуз хIесили арукьес цугхIебиркур», — хапли бакIиб 
бекIлизи гIяхIси ва бархьси пикри. Ил пикрили арукира 
ну «Даггосиздат»-ла майдайчи. Ил мерлабиубси 
бегIлара ахирличибри. ВяхI! ИшдикIун нушала итабадти, 
бархIилис нушаб къаршибиркути хьунул адамти саби. 
Илдала ургар риштIаси Алпиятра лерри. Ил риэс 
гIягIнилири нушала майдайчир имцIаси жавабкардеш 
дихусира. Хьунул адамтази саламра бедили нура, 
жузи хIердирес вехIихьира. БегI гьалаб някълизи 
касира ГIяхIмадхан Абу-Бакарла 95 дусла юбилейлис 
«Даггосиздат»-ли дураибси «Даргала рурсби» бикIуси 
жуз. ИлхIели наб гьанбикиб Миллатла библиотекализиб 
бетерхурси ил жузличила балбуцра. Нуни илаб 
бегI гьалаб «Даргала рурсби» сегъуна иштяхIличил 
белчIунсирил бурибсири. Ил балбуцличиб наб сагали 
дураибси ГI.Абу-Бакарла жузра пешкешбарибсири. 

ГIур дила хIер тIашбизур мякьлабси жузла 
мужаллатличибси дявила палтарли вегIиубси Эффенди 
Къапиевла суратличиб. Эффенди Къапиев наб бегIлара 
гIяхIилзуси Дагъиста писатель виалра, нуни бахъхIи 
чебаили ахIенри я илала сурат, я илала жуз. Гьайгьайрагу, 
Э.Къапиевла жузи дила шилизибси вегIдешла 
библиотекализир лер, шагьарлизибси квартирализиб яра 
хIянчилабси кабинетлизиб цалра агара биалра. 

«Гьари, айсисра нуни Э.Къапиевла жуз» викIули, 
кайсулра ил някълизи, сабирхъулра мужаллат ва 
бучIулра жузла у:  «Любимая песнь моего Дагестана» 
(«Дила Дагъиста дигуси далай»). ВяхI! Гьалабра 
чинабрил бакьибси дугьбала цахIнабикгу иш. 
Тикрарбирулра: «Любимая песнь моего Дагестана». 
«Чис чи ихи викIусири?» — жуз сабирхъули, ибкьли 
пикриикIулра ну. Ахирра ца жузла бяхIлизиб чебиулра 
Расул ХIямзатовла «ХIябиб» бикIуси назму. ИлкIун нуни 
гIулухъахIелил уркIиличиб балусири. БучIулра: 

«Я вижу твой чуб и морщинок изгиб
И взор от небес и от воздуха пьяный.
Как рано, как рано ушёл ты, Габиб,
Любимая песнь моего Дагестана».
Эффенди Къапиевлис гъамти юлдашуни ХIябиб 

бикIутири. Эффенди Къапиевличила белкIунси (илизи 
писательла произведениебира кадерхурли сари) сагаси 
жузлис илгъуна у бедибтас ну баркалла викIулра.

Някъбази буцили жузра, ну Сулайбан Стальскийла 
памятникличивяхI ватихьира: наб илаб гьамадли бирар 
жузличил тянишиэс.

Памятникла мякьлабси бягIуси скамейкаличи 
кайрулра. Сабирхъулра жуз. Мариэтта Чудаковала 
«Эффенди Къапиев» бикIуси жузлизирад бутIни 
дучIулра. Наб илар дебали гIяхIдизур Эффенди 
Къапиевла виштIахIелла гIямруличила делкIунти 
бутIни. Расул ХIямзатовла «Поэтличила дев» («Слово 
о поэте») ва Наталья Къапиевала «Умули деркIибти 
гIямру» («Жизнь, прожитая набело») нуни гьаларра 
делчIунтири. Сулайбан Стальскийла памятникла уди 
кайибси наб иштяхIдухъун  Эффенди Къапиевли 
урус мезличи шурдатурти Дагъиста миллатунала 
мухIлила творчестволизирад ва нушала классикунала 
назмуртазирад ца–чумал назму делчIес. ДучIулра 
«Хочбар», ГIямарла Батирайла, МяхIмудла назмурти, 
сай поэтла назмурти, «Поэт» бикIуси жузлизирад бутIни, 
«Из фронтовых записок». ИмцIаливан хьулухъунра 
ну «Поэт» бикIуси жузла бутIни делчIесра. Сулайбан 
Стальскийлизира бакьахъес ибси пикрили урги, илди 
нуни ахъли дучIулра. БекI ахъбурцулра – пишяхъили 
набчи хIерикIуси жармала Сулайбан чевиулра: сунечила 
делкIунти илисра гIяхIдизурли диэс гIягIнили сари.

Баркалла биаб жузала ярмарка дураберкIибтас: 
ишбархIи наб дебали гIяхIси жуз бикиб.

САГАСИ  ЖУЗЛИЧИЛА

«ДИЛА  ДАГЪИСТА ДИГУСИ  
ДАЛАЙ»

Халкь заманаличи хIербикIар, замана чичилра хIерхIебикIар.
Адам вебкIайчи иличил ункъли вии, кIинайс гьай-гIяйибла гIяхIдеш 
хIебирарну.
ДегIунти хIясибмадиридну, дучибти хIясибдара.
Духусини сунечи гIяйиббиру, мехIурли – гьалмагъличи.
МехIур делхълизи кавхъалли, гьамадли тIашхIелзан.
Абдаллис гIякьлу буралли, душман ветарар.
ЦIакьси хIейрарну вайси, гьимикар вирар вайси.
УрухкIуси вирар итуси.
Вайгъабзала гьалмагъ гIяхIгъабза хIейрар.
Гьими тIашаэс вируси адам сай тамай цIакьси.

ПатIимат Кьурбанова

Чила се хIебалтули,
Дунъя сен бархахъибси,
Се лебси хIебиуси?
Улкнала вегIбекIунас? 

Пача гьарил улкала
Масли велкъи, хамли сай,
ГIядатла адамтала
ЗугIлуми хIергъули сай.

Бижгалли саби-ургаб
Пачала тахличибти,
ХIиличил жагьилтала
Ирзули сар масъулти.

Агу бургар илдала
Саби баркьиб нешани,
Кавшалли урши, нешла
Балав уркIи тIякьбулхъ ни.

Чула дурхIни булхъули,
Саби хIяз чебиули,
Калахъес илди хамли
Жагь уршби кабуршули.

Байтул мукьри дугахъес
Вава-кьар гьардакIалли,
Илди хIили иркахъес
Пачни саб гъазализиб.

Иш дунъя хIулбуркIахъес
ЗурхIябти тIашдилзал ли,
Илди гавли дуцахъес
ХIиллакарти саб гъаргъли.

Ванза саби кьакьали
Жагьилти кабуршалли,
КахIебикахъес илди
Михъири гьабурцули.

Багьадурти улхули
БалкIдеш чебиухIели,
Чекасес хIедирули
Урми сар кадиркули.

Багьанаагар шайчиб
Багьбиуб къачагъуна,
Ятимбиралли дурхIни
Гьандурцув ахъ дубурта?

Гардардухъи, илдани
Магма-гьими дурайу,
Дергъла цIа адилкьанти
Кьяраэсван цIумдирхъу.

Ванза нурлизи рургул
БерхIи саб шявбиубли,
Жайрунтала жан айсул
Дургъбачи бяхIигули.

Урми-ургаб чебиур
Магьила бац бисули,

Гьава агъулабирул
Ярагъла къяйк иргъули.

Чи сая дунъяличиб
Паргъатдеш булъахъуси,
ХIербиахъес даршули
ГIялам халкь хIебалтуси?

Дургъби хIяжатси цалра
Адам вируси ахIен,
Илди адилкьул чилра
Ватес хIяжатли ахIен.

Черсаргъес заманагу
Эй, дунъяла адамти,
Гъубзни кабурхулигу
ТалихI бихес акIубти.

Чис хIяжатси иш дунъя
Жагьтала хIи картIуси,
Жагьти агарси дунъя
Бухънабас се бируси?

ВатIайс марти гIяхI гъубз ни
Саби бургъес хIядурли,
Дурхъаси улка гьанни
ГIязиз жан харждирули.

Амма ахир агара
Дурунтала, дургъбала,
Я сархибси агара
Вачрукьябала дергъла.

Нешани бисахъули
Уршби кабуршни ахIи,
Агара барсбикIуси
Дунъяличиб ишбархIи.

Сен аргъес хIебирути
Улкнала вегIбекIуна,
Дунъя жагабиранти
Биъни жагьил жайрунти?

Чус вачарличи бихес
Илди базарла масу,
Илдала жан къябиэс
Чузиб ихтияр лебу?

Дунъя жагабиахъес
Илди акIубти саби,
Батира хIербиахъес
ХIулкIули кулпетличил.

ЦархIилтала бурхьули,
Сен бургъес чула уршби
ХIебурхьути дергълизи,
Дургъби адилкьутани?

Чусван гIязизти биъни
ГIялам халкьлисра дурхI ни,
ХIергъусив хIявбуцIани,
ЦIали бигабну саби.

Дунъя гъузгъалдибирул,
МехIе дерхIибти пачни,
Дила даршуси ВатIан
Батирая паргъатли.

ХIерлину бургъантачи
Лебил улкала гIялам,

Чедибдешра сархили
Хъули чарбулхъан или.

Хьунул адамтас

ЦАРХIИЛТАС  ГIИБРАТЛИ  БЕТАУРСИ

Нушани ишаб дигай багьандан мил лат ла 
дазурби дархда са хъунси хъа ли баргличила 
бурес дигулра. Илгъуна мисал – Лавашала 

районна Урма би кIу си шилизибадси Шагь ру лаев-
хъала хъалибарг, сабира де кIар-декIарти миллатуни 
цадиъ нила дурхъаси лишанни бе тау рси.

Бурули бирар, разити хъа л и-цIа зубразир сари 
ал кIу ти или, амма цацахIели азир цад километ-
рла тяйдили хIер бирути адамтанира хъа ли барг 
алкIахъули бирар. Ил  хIелира декIар-декIарти мер-
мусаличиб хIербирути, де кIар-декIарти мезаначил 
гъай би  кIу ти.

МяхIячлира Ияли ра (Эльмира) кIарахъалара-
гру зин та лара  хъалибарг акIахъуб. Де кIар-де кIарти 
миллатуначи хIерхIеили, дигичебси ва ур жибси 
хъалибарг белшун. АкIубси меричир, бекIдеш ди-
рути илдала саби-ургар лер цабалгундеш, диги ва 
хIурмат. МяхIяч — хъалибаргла бекI, къакъбяхъ сай, 
Ия — анкъи ванали бихIуси хьунул.

Илдала хъалибарглизир малхIямдешла хIялани 

хIисаб хIе дарес хIейрар. Илдала юрт – чIумаси 
кIялгIя саби, къияндикиб мерличиб иличи къакъ-
бяхъес вируси. 

Нушала бекI игит акIубси сари Краснодарла 
крайлизир халаси хъалибарглизир. СанигIят хIя-
сибли берклумала уста (повар) сари. Ия муруйчил 
тянишриубси сари 2014 ибил дуслизир социаль-
ный сетьлизирад. ИлхIели илини Калининградли-
зир вягIда хIясибли дявила къуллукъуни таманди-
рулри. ДусцадхIи илди цаличил ца телефоннизибад 
гъайбикIутири.

Сагаси Дусла дуги 2015 ибил дуслизиб МяхIячли 
хъайчикайэс дигниличила пикри багьахъур. Ия 
кьабулрикиб. Илкьяйдали акIуб илдала хъалибарг. 
Ияли бусурмантала дин кьабулбариб, у барсбарили 
Эльмира бихьиб.  КIилалра бегI  тани илдала пикру-
ми гIер дуциб, сенахIенну ил дас чIянкIли дурхIнала 
разидеш сабри гIягI ни си.

«Дила бегIти, узи-урши илини сунела баркьудлу-
мачил, дигиличил ва бирхаудиличил гIяшикьбариб» 
—  бурули саби Эльмирани. — Нуша къаршидикибси 
бархIиличирад наб илала мякьлаб ункълири, пар-
гъатлири. Ил чеибмад дила иличи бирхауди акIуб, 
гьанна 11 дус ну иличи рирхулра, ва илини ну паш-
манриахъубси ахIенра. Цала цали уркIби иргъули 
диалли, цархIилти секIал гьунчидиркути сари».

Дявила ургъан виъни багьандан, МяхIяч Украи-
нала дазуличи вархьибсири. Иличи цацахIели Эль-
мира рашусири.

2016 ибил дуслизив илдала цаибси урши ГIя-
лим акIуб. Больницализирад хьунул дураили гIер гъи, 
МяхIяч Сириялизи арякьун. ГIур илала вягI  дала за-
мана каберхур, ил хъалибаргличи чарухъун. Жагьси 
хъалибарг МяхIяч акIубси шилизи геч биуб.

«МяхIячли шилизи ар кье хIев или хьар баиб-

хIели, ну кьакьаракIира, пикрумази ахъи ра. КIинайс 
ну хатIарикни якьин биуб. Шилизирти гIямру наб 
дебали гIяхIдизур. Илар хIер рирухIели, хIуни хIела 
мякь лар мурталра разити, шалати халкь чебиулри», 
— рикIар Эльмира. 

Эльмирала гIямрулизир лерил секIал дарскади-
уб: гьар бархIила баркьудлумачи рад дехI дихьили 
— ихъуси гьанкI личи дикайчи. Гьаланачи бур-
сихIериубси мерличир хIер риэс къияннири, сена-
хIенну алав чарти секIал далули ахIен ри, кIинайс ил 
бурсикариуб.

«Гьарил секIайзир наб дила ригуси хъубеш неш-
ли ва муруй кумекбири, илдала кумек агарли наб 
гьатIира къиянбулхъи», — бурули сари Эльмирани.

Эльмира мижитлизи де хIи бала дарес бурсириэс 
раши. Гьанна биалли, Кьуръан бучIесра рирули сари.

2023 ибил дуслизир Шагьрулаевхъала хъали-
барглизир сунечи бахъхIи хIерси рурси – Амина 
акIуб.

ГIялим школализив учIули сай. Амина дурхI нала 
анхълизи рашули сари. «ХIябилра дигичебти, кумек-
барес хIядурти учительти леб ишаб», — ар гъахъиб 
Эльмирани. 

МяхIячра Эльмирара тухумлис гIибратли бетаур, 
илдала хъалибарг пахруличи лайикьли саби. Ил хъа-
либарглизиб динничил, гьалмагъдешличил, дигили-
чил дархдасунти гIядатуни дузахъули сари. 

«Россия — дахъал миллатунар улка саби. Нуша 
кьисматлис баркалла дикIулра цархIилти адамтала 
культура багьахъес имкан гибнилиси. БекIлибиубси 
миллат ахIен, адамдеш сари. Цабалгундешли, 
гIяхIдешли, дигили нуша гIер ка дур цулра», — ахирли-
чиб бурули саби Эльмирани.

ЛАВАШАЛА РАЙОННА АДМИНИСТРАЦИЯЛА ПРЕСС-СЛУЖБА

Андаличир ва 
хIулби-алав… 
25 дусличир ан-

дали чир ва хIул -
би-алав ту гъи  дагьар-

диуб. Илди чIу чIу  бал ху-
нив? 

Дахъ жявли урух мадиру-
дая, илцадра жявли 
чIучIу бал   хуни хIедирар. 
ХIушала кьар кьала гьу-
нарагарбиъни ба гьандан 
яра чехIедиути (ульт ра фи-
олетовые) нуранала асар-
лиу дикили дургудая. ДяхI-
личирти тугъи агарда рес, 
им цIали дяхIла кам шин-
кIа бирес  чебиркур. ДяхI 
ицуси, хасси хьамхьали-
чилси шин кIадеш пай да-
ла  биреная. Илини дяхI ли-
чир ти нясдешра урадилза-
хъа, камра гъалагбиахъуб-
ли кIантIи ка би рахъу, иличи 
че хасси кремра пайда-
лабиреная. Асубирар, чу-
мал бархIи ди кили гIергъи, 
хIу  шала кам чебарбашес-
ра. Или биал ли, хIушала 
дяхIла кам бер хIила ну-
ранау  бикили са би. Гьар 
бархIи  савли дяхI ла кам 
 суркбиреная, ил сагаби-
айчи.

Газа някъбачибси кам 
пIякьбикалли… БяргIибси 
гьавали саби га за някъ-
бачибси кам пIякь бир -
ка хъуси. Янила, гIебш ни-
ла, гьа ла хIеб ла ду гIярти 
бурхI назиб, газа някъбала 
камлис, Е витаминничилти 
кре мани пай   даладиреная. 
Ил дани кам кIан   тIи  бира-
хъу ва ункъ  бира хъу.

ДяхIлис маскаби 
хIяжаттив яра… ДяхIла 
кам лис де бали хIяжатти 

мас каби лер. Амма хIу -
шаб се гъуна гIягI нисил ба-
лес че биркур. Лерилра 
мас  ка би хIушала камлис 
дал  дир кути ахIен. Беруб-
си кам шин кIа бирес чеб-
си са би, жу  мягI ли гьачам. 
Илкьяйдали гьа риллис су-
нела кам личи бал биркуси 
маска жу мягIли гьачам 
би  рес чебси саби.

Усес гьалар дяхI ицу-
тив, ахIену? Дакиб-
ти дяхI личил ду сес ка-
мадилхьадая. Сена хIенну 
аб зур бар хIи ла бухIнаб 
хIу  ша ла дяхIличир няс-
деш, берка секI ултира 
дархли учиди кес асу-
бирар. Кам гьи  гь бикIес 
хIе   би ран бирар. Или чибли 
хIу ша ла дяхIла камличир 
дакI   риби дашес ва зама-
налис гьалаб кам бухъ  на-
биэс бехI  бирхьур. Ил ба -
гьандан ка  дихьес гьалар 
дяхI  ла кам хас  ти се кIул-
тачил уму  би ре ная.

Цулби ицуси пастала ку-
мекличил… ХIушаб та-
ма ша билзан, ам  ма цулби 
ицуси пастала  ку мек личил 
дяхI  лизирти дакI    риби 
агардарес вирар. Цул би 
ицуси пас   та  ли дяхIла кам-
лизибси гIявадеш супI би-
руси са би, дакI ри биалли, 
диш тIа кав лан. ДяхI личир 
дакI риби да гьар   диалли, 
ка ди хьес гьалар цулби 
ицуси  пас та ли чил да  кая. 
Савлилис — камка дирар. 
Амма кьаркьа че  хIей су-
деш лебтас (аллер гия) ил-
гъуна тяхIяр бал хIе биркур. 
Ил ди гъун тас дакI ри би ха-
сти дармунтачил ди кал ли, 
гIяхIси саби.

Шиниша помидортазибад гIебка
ИЛДИГЪУНТИ БАНКАБАНИ ГЬАРИЛ СТОЛ ЖАГАБИРАХЪУ

ГIягIнидиркур:помидорти 
-1кг.; итан жерши-1 бекI; 
муриси перец-1; петрушка; 
укроп; зе; чакар; уксус

ГIягIнидиркур:помидорти-1 
кг.; перец-3; набадари-2; 
жерши-2; гIявадеш-80 мл.; 
уксус-60 мл.; зе; чакар

Балкьарахъни:овощуни 
бизи деш башахъути се кIайчил 
гъу  дурдарес, шин кIа деш да-
кIай  чи датурли, гIур банкабази 
ка дихьес ва стерилизоватьда-
рес.

БИЗИТИ, БУХIНАЛА 
БИЦIИБТИ

НасихIят: помидорти 
тамай кьисмадирид, духIна 
кадихьибти жагали дуахъес

БОЛГАРСКИЙ 
ПЕРЕЦЛИЧИЛ САЛАТ

КОРЕЯЛАНТАЛА 
ТЯХIЯРЛИ

Балкьарахъни:помидорти 
кьисдарили, илди диб гIян-
дарибти цархIилти продук-
тунании дицIили, маринад 
картIили, гIекIес.

Балкьарахъни: овощуни 
кьисдарили, маринадличил 
дарх ванадарес, банкабази 
кадихьес.

НасихIят:  исиут 
хIунтIена касая – жагаси 

бетарар.

ГIягIнидиркур: помидорти-
1кг.; набадари 2; итан жер-
ши-5 цула; кориандр; гIя-
вадеш-70 мл.; уксус-60 мл

НасихIят: бизиси тIем 
лябкьян 2-3 жумягIла 

гIергъи.

Баклажантала салат «ВецI ли хъ»
ГЬАРИЛ ХУРЕГЛИЧИ БАЛБИРКУСИ, БИЗИСИ ОВОЩУНАЛА ГIЕБКА

ГIягIнидиркур: 
болгарский перец — 10 
баклажанти — 10 
помидорти — 10 
жерши — 5 
петрушка — 1 хала

Маринадлис:
150мл.— духълумала гIя-
ва деш,  
100 мл — уксус 9%,  
зе — халати 2 кьулса (би-
зидеш хIясибли)
чакар — халати 2 кьулса

Балкьарахъни: Лерилра овощуни халали кьисдарес – жерши, болгарский 
перец, баклажанти ва помидорти. Илди халаси шанглизи кадихьили, духъ-
лумала гIявадеш, зе, чакар гъудурдарес, ружерибакIахъес ва 25-30 минутла 
духIнар делхьахъес гIягIнили сари, замана-замана гъудурдирули.

Ахирличиб уксус ва дибгIянни кьисдарибти петрушка кадихьили, гьатIира 
3 минут делхьахъи, гIур банкабази картIес. Илди банкаби дяргIяйчи сели-
биалра кIапIдарили далтути сари.

Финанала тяхIярли дарибти хиярти 

ГIЯГIНИДИРКУР:
Хиярти — 1,5 кг.
Лаврла кIапIи — 2 
Горчицала гье — чяйла 2 
кьулса
Шин — 650 мл.
Уксус 6% — 100 мл.
Чакар — 100 г.
Зе — халати кIел кьулса.

ЖУРНАЛИСТЛА КОЛОНКА

ЯНИЛИЧИ  ХIЯДУРДЕШ

Жагадеш —
гьар секIайзиб…

Салимат ГIялиева

Нушала дубурлан кегIебти рурсба-
чи хIерикIухIели, илдала жагадешли 
алавчарси дунъяра шалабирусиван 
кабилзан. Гьарли-марли, чина укьялра 
ва чинаб жагьти рурсби чебаалра, ну-
шала Дагъиставан жагати чехьериби 
агара кьалли или пикри алкIули саби.

ГIе, гьайгьайрагу, гIергъити дусма-
зир дагъистанлан рурсбала вяшатIай 
тамашавирахъули сай: кIунтIуби ха-
ладиахъули, къянкъуби ва дяхI-сипат 
дарсдирахъули бехIкабихьибхIели. 
Илди аварали жагадеш имцIадирули 
сари викIесра хIейрар, гьатIиралра 
илди начурбачи мешутили кабилзахъ-
ули саби. 

Амма гьарли-марли Кьудратла 
ВегIли бедибси жагадеш бихIути ис-
багьиби леб нушала. КегIебти чарх-
бекIличи далдикибти, ишхIелла 
«модала» диалра, илдази гьар-урла 
халкьла някьиш яра кам-гьамти ли-
шанти гъудурдарили далкьаахъурти 
пергер палтарли бегIбиубли, гюль-
менди кIана чекабуцибти дубурлан 
исбагьибачил картинабазиб сипат-
бирути цалра дурала улкнала хьунул 
адам цугбуцес хIейрар или гьанбир-
кули саби наб. Илгъуна дубурлан рур-
сила кабизлизир итмаданал чедиур 
Дубуртар Улкала пасихIкартала бяркъ, 
гIякьлу, асилдеш. 

Хьунул адамла гьарил баркьудили-
зиб, девлизиб малхIямдеш ва жагадеш 
чедиур. Ил багьандан дахъал сари ну-
шала поэтуни-писательтани дубурлан 
рурсбас хасдарили делкIунти произ-
ведениеби. Илдазир исбагьила хIял-
тIабигIятличил дарх сипатдирули сари 
мурул адамталайчил цугти гъабзадеш-
ра. Илдас мисалтира лер, илдачила 
гьанхIебушалра.

Наб бурес дигуси: жагадешла 
лишан сар ливан иш шалал дунъяли-
чир дакIуриубси хьунул адамли, хас-
лира – дубурлан чехьерили, сунела 
гьарли-мар ти, Че вяхI сини де дибти 
ке гIеб  дешра жа гадешра мяхI  камли 
ди хIес гIягIнили сари, лутIи-хьул чи-
лизирад куц-сипат 
дарс хIе дирули ва ки-
нолизибти гIяр тис-
туначи мешурикес 
къайгъна хIериркьули. 

ХIябал-авал даршдус гьа-
лар гIела хъулри ва кур 
хъулри банкабани гарч-

ли дицIили дири: хияртала, по ми дор та-
ла, компотунала, мураббабала —  ле рил-
ра ил ди янилис чараагарси хIя дур деш 
сарри.

Гьаннара илди дирули сари, амма 
бахълис ил хIяракат чараагарсили 
ахIенну, иштяхIласи баркьудили бета-
урли саби. Гьайгьайрагу, ил гIямрула 
шуртIри дарсдиъниличилра бархбасунси 
саби.

ГIЕКIИБТИ БАНКАБИ ЯНИ БЕРКIЕС 
БАГАЛАДИРУХIЕЛИ

Советский манзил, хаслира халали 
ахIенти шагьуртазир ва шимазир, илцад-
декIар дахъал зярхIти овощуни ва цIедеш 
хIедири янила замана.

Эгер дачаличиб яра хъучиб халаси 
сабухъ сархаллири, ил мяхIкамбарес 
хIяжатлири: холодильникунира хала-
ти ахIенри, декIарти морозильникуни 
– камли къаршидирки, вегIла някъ-
бани бакIахъибси биалли, чисалра 
заябиахъуб ли лайбакIес дигули ахIенри. 

Ил багьандан консервация гIя дат-

цун  ахIенрину, гIямрула шуртIрани тIа-
лаб   бируси хIукму сабри. Се на хIен ну иш-
бар хIиван абзур дусла духI нар ит  х Iе л и 
зярхIти овощуни ва цIедеш асес дебали 
къиян нири. 

ТУКЕНТАНИ ВА ГЬАРКЬЯТИ 
ТЕХНИКАЛИ ЛЕРИЛ ДАРСДАРИБ

Гьанна лерил секIал ургIерли сари. 
Янила замана супермаркетуназир се-
дигара даргес вирар. Иличи че, ту кен тазир 
хIядурти соленьебала, мурабба бала банка-
би дирцули лер. Гьалар чараагарли хъулир 
дирути гьанна чумал минутла духIнар гьа-
мадли асес вирули сай.

БекIахъудилизиб пайдалабируси 
техникара барсбиубли саби. ИшхIелла 
манзилла холодильникунала халати мо-
розильный камераби лер, ца ца бехI тала 
биалли – декIарти морозильникуни. Гьан-
на цIедешла мураббаби диресван ахIи, 
овощуни ва цIедеш делхьесван ахIи, 
миъдяргIяхъес гьамадли са би. Хъулир ди-
рути банкабала мягIна беткахъили са би.

ХЪУМИ КАМДИУБ, 
ЗАМАНА  ДУРХЪАБИУБ

Гьалаб шагьарла дахъалгъунти хъа-
либаргунала дачаби яра шилизиб гъамти 

лебри. Цазаманализир дахъал хиярти яра 
помидорти дилкьухIели, лерилра илди 
зярхI ли деркес хIейрар, ил багьандан кон-
сер вация мягI ни чебси масъала ирзуси 
тяхIяр сабри.

ИшбархIи дахъалгъунти дачаби кар-
тошкалис, капусталис ва хияртас хасда-
рибти мераназирад бамсриихънила ме-
раначи шурдухъи сари. Адамтани камли 
хъуми дузахъули сари, акьуси замана 
биалли, илдани дебали кьиматлабирули 
саби. Хъулир консерваби дирнили биал-
ли гIяхIцад замана харжбирахъу. Бахълис 
гьамадли саби хIядурти банкаби асес, 

ара гIебли акьуси бархIи ил баркьудилис 
харж баресван ахIи.

ХАЙРИ МУРТАЛРАДЕКIАР 
ЧЕХIЕБИУЛИ БИРАР

Эгер овощуни ва цIедеш хIела ван-
заличир дакIили диалли, хъулир илди 
хIядурдарни, гьайгьайрагу, хайриласили 
уббулхъан. Амма консерваби дарес или 
илди базарличир яра тукейзир исалли, ил 
шайчир детарути харжанира камли ахIен. 
Сари продуктунала, чакарла, зела, уксус-
ла, бизидеш башахъути секIа, чебхьлаба-
ла, тIабигIятла газла яра хутIла багьнира 

халдирес чебиркур ишар.
Иличи че, ишхIелла квартирабазиб 

илцад дахъал банкаби кадихьес ва ди-
хIес мерра агара. Гьалаб гIела хъали ле-
рил  рара-сера юртаназиб чараагарсири, 
ил  дигъунти банкаби ва цархIилти продук-
туни ди хIес. Ил багьандан гьанна кон сер-
ваби дирнила бе туц цацабехIтани, чеим-
цIаси хайри кайсуси, хIян чилира (допол ни-
тельная работа) бетаахъурли саби.

ГIЯДАТ КАЛИ САБИ, АММА 
МЯГIНИЧЕБДЕШ  БАРСБИАХЪУБЛИ

Иличил дарх, хъулир консерваби дир-
нила тяхIяр тамай беткахъили ахIен. Ур-

гIеб ли, цацабехIтани хъулир далкьаахъурти 
хиярти, аджика, лечо яра мурабба хасси 
секIайзи халдирули сари: хъалибарглис 
дигуси тIем бетаахъесли илди далкьаахъес 
вирар, илдас дигути бизидеш башахъути 
секIалра гъудурдарили, тукейзиртала ре-
цептлизирван ахIи.

Гьаларла ва гьаннала дусмала ургабси 
де кIар деш гьамадси саби. Гьалар консер-
ваби дирутири, сенахIенну илди агарли 
къиянбулхъухIели, иш бархIи биалли, илди 
имцIаливан дирули сари гIядат яра хъу-
либси дигуси тIем калахъес кьасли. 

Гьалар – чараагарти, гьанна — гIядатли детаурти

КIел миллат — 
 ца хъалибарг 

СЕ БАРАЛЛИ ГIЯХIСИ?

СКАНИРОВАТЬБАРАЯ ВА  ЛЕХIИРХЪЕНАЯ

ахIерси

ХIУСЕН
гIямрулизивад шалгIевухъниличил бархбасахъи, халаси паш-
мандеш балахъули саби.

Аминат ГIябдулманапова, 
ДАГЪИСТА ХАЛКЬЛА ПОЭТ

Набчи бекIлил хIеба-
лу си шилизирад 
зянкъ дакIиб. Илала 

тIа мала чекайзурдешличи ва 
тIалаб кардешличи ну та ма ша-
риубра. Ил сайри Зиль мукь-
ма хьила школала директор 
Саадула Къараев. 

— Аминат ГIябдулманапова, 
нуша хIушани РГВК-лизир че-
диахъути передачабачи мур-
талра хIердикIулра ва илдани 
разидирулра. ХIед баркалла 
илди дирнилис. 

Ну Зильмукьмахьила шко-
лала директор сайра. Нушала 
школа гьанна 90 дус биубли 
саби, леб бахъхIила учитель-
тира. Школа таманбарили ва 
чебяхIси даражала багьудили-
чил бегIбиубли, шагьуртазиб 
декIар-декIарти хIянчурбачиб 
бузути зильмукьантира леб. 
Школализиб 50 дус хIянчи 
барибси мугIяллим, ЧебяхIси 
ВатIа дергъла бутIакьянчи, бу-
зе  рила ветеран Сул  тIанбегов 
МяхIяммад ГIялиевичра лев си -
ри, гьанна ил нуша-ургав ага  ра. 

Асубирару нушала школа-
личила передача барес? Ну-
шала зяхIматчиби лебни дар-
гантази багьахъес дигулрану, 
ракIигу рузи.

ТиладибарибхIели хIявкьес 
вирару. Ил махьилизи опера-
торличил барх бузерила архIя 
дураберкIира. Махьилизи гьу-

ни чебаахъес адамтира бакIиб, 
баркалла биабну чус! 

Даира Зильмукьмахьилизи. 
Школала дурхIни ва учительти 
нушаб разили гьунибаиб. Ахъу-
шала районнизибад бакIибти 
хIян чизартира лебри: районна 
бекIла заместитель Эльвира 
ХIя санхIусейнова, ДР-ла ру-
рибси учительница, ба гьудила 
управление ла хIян чи з ар Наида 
ХIусенова, Ахъуша ла культурала 
управлениела хIян чизар БяхI-
муд Булатов ва цар хIил ти ра.

Жагабарилри шко лала зал 
къу гъа ли бегIбиубти дурхI -
нани. Ил ди-ургаб лебри учи-
тельти-ве  терантира. Вечер бу-
захъулри Избербашла культу-
рала КIялгIяла хIянчизар ХIяс-
буллагь Кьурбановли (Алан) ва 
урус мезла учительница Заира 
Мур гучиевани.   

Алкахъунти чиргъмачил 
дурхI ни сценаличи дурабухъун 
ва гьарилли учительтас хасда-
рибти дугьби дуриб. Телеви-
зорла экраннизибад гъайбухъ-
ун декIар-декIарти дусмазиб 
школа таманбарибти выпуск-
никунира. 

8-ибил класслизир ручIуси 
Аминат МуртузагIялиевани 
наз мурти делчIун. Ил къушум 
жагабариб МяхIяммад ШяхI-
бановлира (ИцIаринский). Гъай-
рухъун 40 дус школализиб 
хIянчи барибси учительница 
ЖумягI БяхIяммаева Кьасумов-
на: «ИшбархIи хIушаб дузахъ-
ес ва дучIахъес гIяхIти имканти 
лер. Гьалар телевизорти, техни-
ка хIедири, амма дурхIнани 
учи тельла хIурматбири. Бар-
калла биаб хIушаб нуша, 
духъ накадаибти мугIяллимти, 
иш балбуцличи  жидарнилис. 

ДучIеная, дурхIни. Гьарбизаб 
хIушаб белчIудилизиб!» 

ЦагьатIи рахъхIила учи-
тельница Урузмаг Шагьва-
лиеванира мугIяллимти муба-
ракбариб ва наб хасбарибси 
назму белчIун. 150 дурхIя 
дураира, ишди лебилра нуни 
бучIахъули калунти дурхIни 
саби или буриб. 

ДР-ла рурибси учительни-
ца, Ахъушала урга даражала 
школализир нешла мезла ва 
урус мезла мугIяллимли ру-
зуси Жамилат Халикьованира 
бахъхIила учительти мубарак-
бариб ва илдас хасбарили су-
нени белкIунси назму белчIун.  

МяхIяммад ГIялиевич гьа-
ниркахъули, ванати дугьби ду-
риб школала директор Сааду-
ла Къараевли.

— ЧебяхIси ВатIа дергъли-
зир бутIакьяндеш дарили, ор-
ден тачил чарухъунсири ил 
ва школализиб 50 дус хIянчи 
ба рибсири. Илини нушала 
дурхI нас гъабзадешла дурс-
ри кадирхьи. Наб дигулра ил 
учительла хIурматлис школа-
ла гьалаб памятник тIашбатес. 
Дила пикри шантанира гIеб-
бурцу или гьанбиркули саби.   

МяхIяммад ГIялиевичла ур-
шила (рурсила) рурси Арзигуль-
лира «Ухъяна атта» бикIуси на-
зму белчIун.  

Россияла урибси педагог, 
рес публикала 2020-2025-ибти 
дусмала мугIяллимтас хас ба-
риб си конкурсла-лауреат, «Да -
гъис  та бегIлара гIяхIси пред-
мет   ник» конкурсла муници па-
ли тетла бутIализиб чедибдеш 
сар хибси, Северный Кавказла 
фи зикала мугIяллимтала семи-
нар ла бутIакьянчи Саадула ХIям  -
затовичличила гIурра им цIа   ли 
багьес дигули, суалти хьар    даира. 

— Учительла хIянчи – адам-
ла чеахъдешра гьарил бархIи 
дурабуркIуси гьунарра саби. 
ДГУ-ла физикала факультет 
белчIи гIергъи, узули калунра 
Ахъушала школализив, илхIели 
ну «Дусла учитель» ветаурси-
ри. Усишала шила багьудила 
управлениелизив узути дусма-
зирра сархибдешуни диахъуб-
тири нуни, — викIи ил.  

Илис баркалла багьахъурра. 
Дерхъаб хIела гIямру, хIур мат-
ла Саадула ва гьардизаб хIела 
кьасани. Аллагьли гIе ву цаби! 

Илис хасбарили нуни иш 
назмура белкIунра:

Школализи архIя
(МугIяллимтала хIурматлис дураберкIибси шадлихъ)

Зильмукьмахьилизибад
Зильмукь-къала барести,
Леб къаркъагъунти гъубз ни
Кьас-кьасли балбизурти.
Илдазивадли ца сай
ХIямзатла уриб урши,
Илини мутIигIдиру
Някъли мегьра шанданра.
Илизир чедиулра
Кьасани кIелцад яхIра,

КIарахъала Хочбарван
ТIяхIулхъан цIализира.
Умули хIериахъес
Гулбарият абани,
Мургьила къалиплизи
Катурли айкьурара.
Шантани гIевуцалли,
Дарсдиру шила дяхIра, 
БегIтани картIилину
ГIяхIгъабзас чIумал яхIра. 

ГIяхIгъабза 

Ну Дахадаевла районнизив акIниличи пах-
рубирули вирус. Илаб ахъси культурала, де-
бали гIяхIти адамти хIербирули саби. Илди-
ургав ХIясанхан нуни ахъли кьиматлавиру-

сири мурталра. Бархьаначи буралли, гIяхIгъубзни-
ургав цаибси мерличивсири.

Сунела гIямрула марси гьалмагъ итил дунъяличи 
аррякьунхIели, ил дебали кьакьавикIусири, амма су-
нела дурхIнази сунечибси хIял чебиахъуси ахIенри. 
Илра мурул адамла кабизалачебдеш ва гъабзадеш 
саби. Сеннира МяхIяммадхIябибли иличибси аги ар-
гъиб ва сунечи арукиб. Ил кьакьахIейкIахъес ва суне-
ла уршбази илала анцIкьи черардикахъес багьандан. 
Бахъ дигахъутиригу илис сунела дурхIнала дурхIнира. 
Илини урши викIуси бариб. Иличи ваши, Муъминат-
личира гьаввикIи, шилизира вашусири. ТалихI бе-
дабну сунес ЧевяхIсини МяхIяммадхIябибличи укьес 
имцIали дигахъи ХIясанхайс. Илгъуна багьадур урши-
личи, гьайгьай, гьалакикIни тамаша ахIен. Илдигъун-
ти уршбира бахъал бирути ахIен. ХIясанхайра сунела 
дурхIни цализибадли ца декIархIебири. Нуни гьачам 
илизи хьарбаира чинав калунри или. Илини ну Ита-
лиялизи, Франциялизи,… вякьунра или буриб. Нуни 
балуси ахIенри илкьяйда адамти хIербирниличила 
или, викIи ил. Илала хьунул ГIяшурала неш шадлан 
сарри. Ил багьандан ил хъалибаргличил дилара ту-
хумдеш лерти сари.

Дила дудешла ХIясанхан узигъуна юлдаш виру-
сири. Дила дудешра школала директор сайри. Или-
нира кIел юрт тIашдатуртири школалис. ЦIизгъарила 
школала директор Асабла ХIяжира, дила дудешра, 
ХIясанханра мурталра къаршибиркули бири ва ил-
дала ургалара дулекIла узбалагъунари. Дила ду-
деш илдачив халасирину, илди гьар се-секIайзиб 
дудешли гIеббурцутири. Илди нушачи башутири ну 
виштIахIейчибадли. Дила дудеш илдачира мурталра 
вашусири. Илкьяйдали цали ца гIеббурцули бирути-
ри илди. Мекъ-сяхIбатличира вай-гIяхIличира башути 
саби хIябалра шила жамигIят.

Нушала дудешунала ихтилатуначи лехIдилзули, 
илдала баркьудлуми тикрардирули, хIял-тIабигIят 
гIерисули, халакадаибтира нуша дурхIнира. Иш-
хIел ла манзиллизир арц, давлуми, се-дигара лер, 
ам ма рухIлашалси давла агара. Нушала хала дуде-
шунала культура гIебасес къайгъилизир дирутири 
нуша итхIели. Илди школализиб, хъулиб яра шанти-
ургабхIелира нушала дудешуницун ахIенри, илди 
нушала гьарли-марти учительтири. ЦацахIели ди ла 
ду деш сабурлизивадли улхъулира вири, амма ХIя сан-
хан дебали сабурчевсири мурталра. Ил чис-биалра 
гIя хIизахъес или шикьикIуси ахIенри. Ил мурталра ца 
ХIя санхан сайри, дигалли шилизив, дигалли районни-
зив, дигалли цархIил мерличив.

ШАЛАТИ  ГЬАНБИКУНИ

САХЪЛИ  ДИРЕНАЯ!

                                                                                                                             

Ил гьар шайчивад 
чеветаибсири
5

МяхIячкъалализир жамигIятла транспортла шайчибси тяхIяр-
кьяйда илцад-декIар гапла ахIен. Иличила нуни гьалабра 
чуйнара гьанбушибсири. Адамти бикути маршруткаби гарчли 
ди цIили дашули дирар, хаслира савли ва бархIехъ. ИлхIелира 
адамтала бахъдешли илдира даарила кьадар хIедиутиван 
билзан. ДягIути кьакьурбикад дашахъес тIалабдарибти сагати, 
халати автобусунани цацадехIти кьакьати мераначир проб ка би 
алкIахъули сари, гьундурачирти маршруткаби, маши на би дарц-
дир кахъули. Или хIебиэс бирару гьатIи, эгер ца хъа либарглизибти 
дудешла, нешла, уршила ва рурсила машинаби лерли диалли. Гьа-
рилти илди гьундурачи дурабухъалли пробкаби хIедиэс дирару.

МяхIячкъалала транспортла парк гIуррара сагаси журала ав-
тобусунани чебирцIахъули саби. Илдазирад имцIатигъунти ур-
габси журала маршруткаби сари ва илкьяйдали лер халати авто-
бусунира, хан гьундурачирад дет-саддашути ва Каспийсклизи 
дарх ли дашути. 

Шагьарла администрацияли гIуррара сагаси транспорт 
тIалаббарили саби. МяхIячкъалала бекI Жамбулат Салавовла 
хъарбаркь хIясибли 5 - ибил номерла маршрутличи электробус 
дурабухъун. МяхIяммадтIагьировла, имам Шамилла, ХIямидовла, 
Р.ХIямзатовла, Дахадаевла, Къоркъмасовла, М.ХIяжиевла 
умачилти кьакьурбикад башуси ил хIясиббирнила (пилотный) 
проектла дазурбазиб ахтардибарес 1 базлис дураибси саби. 
МяхIяч къалала «М-ТРАНС» организацияла бекI МяхIяммад Булат-
ха новли бурни хIясибли, ца базла бухIнаб гьарил алхIят бархIи 
элект робус матъал башуси саби.

Электробус хутIла гIягIниахъалаличил башуси саби ва ил 
троллейбусличи мешуси саби. Илала электродвигатель ва 
аккумуляторла батареяби лерти сари. Илини башухIелира 
маршрутличиб зарядка касес бируси саби, илкьяйдали 
деполизибра. Илала бегIлара гIяхIси шали саби экология 
мяхIкамбирни, тIабигIятлизи нясдешуни дурахIейули. Илкьяйдали 
илала электродвигатель ахъси тIама агарли бузуси саби ва 
башухIели зерзерхIебикIар. Вайти шалубачилара бурес чебиркур: 
ил дургIеси транспорт ахIен, сенкIун дизельличил ахIенну башуси 
хутIличил саби ва янила замана багьлали бузуси саби. 

Электробусуни Москвализир, Санкт-Петербурглизир ва цар-
хIилти регионтазирра дузули сари.   

Ил проектли гIяхIти хIясилти чедаахъалли, МяхIячкъалала 
Администрацияли кьасбарили саби 2027 ибил дуслизир 10 
илдигъунти транспорт дузесаэс. Илди дашути сари гьалар 
троллейбусуни дашути маршрутуначирад. 

Нуша биалли, дирхехIе илди адамтала гIямрула шуртIри 
къулайдиахъес багьандан дурайути диъниличи ва шагьарлизирти 
пробкаби камдирниличи. Гьайгьайрагу, шагьарлизиб умуси гьава 
имцIабирниличира разихIейэс хIейрар, налог чехIебихьибси 
нушала гьанна ца гьавацун сабину калунси…

ШАГЬАРЛИЗИР —  САГАДЕШУНИ

ЖУРНАЛИСТЛА КОЛОНКА

Наида Гъуруева

Россияла МВД-ла СКФО-ла транспортла шайчибси Управ-
лениели балахъули саби, дурала улкнала разведчикунани тран-
спорт личил пайдалабикIутас ламартдеш дакIударили, гьун ду-
рачир  хIиллаби ва  баргбердуни дурадуркIнилис жаваб кардеш 
ди хес чебиркниличила.

Вайнукьабани социальный сетани пайдаладарили, гIулухъаби 
ва жагьилти адамти биргIябиргили, илдас арцла шабагъатуни 
дедлугули сари. Амма къачагъунани гIулухъабази чус арц 
деднилис вайбаркьуни дурадеркIахъес гужбирули саби. 
Илизибад бегIлара урехиласи, вайнукьабани такьсирла черкадти 
жавабкардешличила баянти дигIяндирни саби.  14 дус виубси 
гIулухъанира сунени барибси такьсирлис жабавкардеш дихес 
чевкъниличила селра балуси агара. Урехилати дигIяндешуначи 
шакхIебиркути гIулухъабани гьамадли диркути арц багьандан, 
убяхIси баркьуди дураберкIес чейсули саби. ИлхIелира илдас 
хабаралра агара чули такьсир дурабуркIниличила. Иличибли бара 
халабиути жагьил адамтала челябкьла, илдала кьисмат тамай 
нукьсандиркахъули сари, бегIтас бируси заралла дурарад. Такь-
сирла чебкадси танбихIла дурабад, биргIябиргибти жагьилтани 
арцлашалси ужрара чебицIахъес хIяжатси саби.

Хъуммартидая! ХIилла дураберкIнилис, шпиондеш дарнилис 
бухъянси заманалис туснакълизи калтуси сай ва кьяркьти, хасти 
статьяби хIясибли танбихIлавируси сай (РФ-ла УК-ла 205-ибил ст., 
РФ-ла УК-ла 281 ибил ст. ва РФ-ла УК-ла 275 ибил ст.хIясибли).

Лебилра адамти жибарес дигулра,  саби-алав ташмишдеш ал-
кIа хъути анцIбукьуни хIясибдирахъес ва баралра дирхала агар ти 
аги-кьяйдализиб гIядлу-зегъа далтахъути органтази балахъес. 

ХIУРМАТЛИЧИЛ РОССИЯЛА МВД-ЛА СКФО-ЛА ШАЙЧИБСИ УТ-ЛА ПРЕСС-СЛУЖБА

ГЬУНДУРАЧИР  УРЕХИЛАТИ 
АНЦIБУКЬУНИ

Динди думхни наслубачибад-наслубачи башуси 
мягIничебси устадешла кьяли саби. Бухъянси ман-
зиллизиб ил устадеш гьалабяхI арбякьи саби пагь-
мучебти устнала гIяхIдешли.

РДШИ-ла преподаватель Жарият ЯхIъяла бяхIям-
ма довна БяхIяммадованира хала бегIтачибадли ну-
ша чи баибси Дагъиста гIядат мяхIкамбирули, ца бу тIа-
ван, сунела КIишала шила халкьла динди думх ни ла 
гIядат гьалабяхI башахъес къайгъни дакIу ди рули сари.

«Пушкинская карта» ибси программала дазурба-
зиб сагадан «Динди думхни» ибси устадешла дарс 
дураберкIиб.

Жарият БяхIяммадовани цалабикибти тянишба-
риб някьишличилти динди думхнила устадешличил 
ва ил санигIятла лерилра бетуцуни чедетаахъили 
гьаргдариб. Гьариллис имканти лерри чула пагьмур-
тира чедаахъес ва къугъати динди дирнилизир бу тIа-
кьяндеш дарес.

Балбуцличи цалабикибтани устадешла дарслис 
гIяхIси кьимат бедиб ва илала руководительлис бар-
калла багьахъур.

ДАХАДАЕВЛА РАЙОННА АДМИНИСТРАЦИЯЛА ПРЕСС-СЛУЖБА

ГIЯДАТУНИ  МЯХIКАМДАРНИ

Устадеш гьаладяхI 
дашахъули

                                                                                                                                                                                                                                                                 ДЕХIИБАЛА  ДИРУСИ  ЗАМАНА
БурхIни ГIянручIла БерхIи абухъни ХIерейсла Дакьа МаркIачIила Дугила

26.10.2026 (Итни) 04:44 06:14 11:39 14.27 16:56 18:10
27.10.2026 (Талат) 04:46 06:15 11:38 14:26 16:54 18:08
28.10.2026 (АрбягI) 04:47 06:16 11:38 14:25 16:53 18:07
29.10.2026 Хамис) 04:48 06:18 11:38 14:24 16:51 18:06
30.10.2026 (ЖумягI) 04:49 06:19 11:38 14:23 16:50 18:05
31.10.2026 (Сут) 04:50 06:20 11:38 14:21 16:49 18:03

01.11.2026(АлхIят) 04:51 06:24 11:38 14:20 16:46 18:02


